
A U R K I B I D E A

A SAILA:
Foru Lege proiektuak:

—Foru Lege proiektua, Pertsona fisikoen errentaren gaineko zergari buruzko abenduaren 30eko 22/1998
Foru Legea aldatzen duena (4. or.).

E SAILA:
Jabeldurak, mozioak eta adierazpen politikoak:

—Jabeldura, Konstituzio Auzitegiak emandako bi epairen ondorioz Nafarroak funtzio publikoaren arloan
dituen eskumenak eta eskubide historikoak galtzeari eta eskubide historiko horiek berreskuratzeko garatu-
ko diren jarduketei buruzkoa. Aralar parlamentu-taldeak aurkeztu du (10. or.).

—Mozioa. Horren bidez, Ingurumen Ministerioa premiatzen da Alhama ibaian Cigudosa-Valdeprado urtegia
eraikitzeko lanak berriro hasteko beharrezkoak diren tramiteak arindu ditzan. Unión del Pueblo Navarro
eta Nafarroako Demokraten Elkargunea parlamentu-taldeek aurkeztu dute (11. or.).

—Mozioa. Nafarroako Gobernua premiatzen da lehenbailehen egin ditzan behar diren kudeaketak Baluarte-
ko sarrera nagusiko errotulazioa euskaraz ere jar dadin. Eusko Alkartasuna parlamentu-taldeak aurkeztu
du (12. or.).

—Mozioa. Horren bidez, Nafarroako Gobernua premiatzen da eremu mistoa deiturikoan Auzitegi Gorenaren
epaia dela-eta lehenbailehen egin ditzan elebidun identifikazio nahiz seinaleztapen elementuak, argitalpe-
nak, iragarkiak, oharrak, bideko seinaleak eta administrazioaren agiri, jakinarazpen eta komunikazioak.
Eusko Alkartasuna parlamentu-taldeak aurkeztu du (13. or.).

—Mozioa. Horren bidez, Nafarroako Gobernua premiatzen da beharrezkoak diren kudeaketa eta jarduketak
egin ditzan Iruña eta Noaingo aireportua lotzeko hiri autobus zerbitzua ezartze aldera. Socialistas del Par-
lamento de Navarra parlamentu-taldeak aurkeztu du (14. or.).

—Adierazpen politikoa, irailaren 8an ospatuko den Lankide Boluntarioaren Eguna dela-eta. Eledunen Batza-
rrak onetsia (14. or.).

F SAILA:
Galderak:

—Galdera, Medinaceli-Tutera autobidearen Nafarroako zatiak izanen duen finantzaketari buruzkoa, foru
parlamentari Ana Figueras Castellano andreak egina (15. or.).

—Galdera, N-232 errepidean bikoizteko gelditzen diren zatietako obren egoerari buruzkoa, foru parlamenta-
ri Ana Figueras Castellano andreak egina (15. or.).

—Galdera, Konstituzio Auzitegiak Nafarroako aurrekontu orokorrei buruzko 21/1998 Legearen xedapen
gehigarri bat konstituziokontrakotzat jo eta deuseztatu izanaren ondorioei buruzkoa, foru parlamentari
Maiorga Ramírez Erro jaunak egina (16. or.).

—Galdera, Taxiari buruzko Legea betetzeko jarduketei buruzkoa, foru parlamentari Juan José Lizarbe Baz-
tán jaunak egina (17. or.).

—Galdera, Elerebro eta Hidrocantábricoren zentral termikoak jartzekoak direla-eta udalez gaindiko proiektu
sektorialean eskatutako berme edo abalari buruzkoa, foru parlamentari Txentxo Jiménez Hervás jaunak
egina (17. or.).

—Galdera, Tracasari buruzko zenbait gairi buruzkoa, foru parlamentari Maiorga Ramirez Erro jaunak egina
(18. or.).

—Galdera, eremu mistoari buruzko azterlan soziolinguistikoa Legebiltzarrera igorri ez izanaren arrazoiari
buruzkoa, foru parlamentari Patxi Telletxea Ezkurra jaunak egina (19. or.).

—Galdera, Zerbitzuak Ikuskatzeko eta Ikuskapen Teknikorako Zerbitzuan hezkuntzako lehen zikloari buruz-
ko ezagutza duten ikuskatzaile espezialistei buruzkoa, foru parlamentari Patxi Telletxea Ezkurra jaunak
egina (20. or.).

—Galdera, haur hezkuntzako lehen zikloa arautuko duen foru dekretua onetsi ondoren, Hezkuntza Departa-
mentuan ziklo horretaz espezifikoki arduratuko den administrazio-unitateari buruzkoa, foru parlamentari
Patxi Telletxea Ezkurra jaunak egina (20. or.).

—Galdera, ikastetxe pribatuei haur hezkuntzako zikloak irekitzeko baimena eskatzen dutenean eskatzen ez
zaizkien baldintzei buruzkoa, foru parlamentari Patxi Telletxea Ezkurra jaunak egina (21. or.).

—Galdera, haur hezkuntzako lehen zikloa arautuko duen foru dekretuaren proiektuko 18. artikuluan zehaz-
ten den ratioen proposamena justifikatzen duten txosten tekniko eta hezkuntzakoei buruzkoa, foru parla-
mentari Patxi Telletxea Ezkurra jaunak egina (21. or.).

—Galdera, haur hezkuntzako lehen zikloa arautuko duen dekretuaren proiektuko 22. artikuluan zehaztutako
eginkizunak betetzeko, Hezkuntza Departamentuak bere zerbitzuetan 0 urtetik 3 urtera bitarteko hezkun-
tza tarterako dituen profesional espezialistei buruzkoa, foru parlamentari Patxi Telletxea Ezkurra jaunak
egina (22. or.).

—Galdera, haur hezkuntzako lehen zikloa arautuko duen foru dekretuaren proiektuko 16. artikuluan zehaz-
ten den betebehar fisikoen proposamena justifikatzen duten txosten tekniko eta hezkuntzakoei buruzkoa,
foru parlamentari Patxi Telletxea Ezkurra jaunak egina (23. or.).

—Galdera, haur hezkuntzako lehen zikloa arautuko duen foru dekretuaren proiektuko 26. artikuluan ikaste-
txe pribatuak baimentzeko eskaerei buruz zehazten den proposamena justifikatzen duten txosten tekniko
eta hezkuntzakoei buruzkoa, foru parlamentari Patxi Telletxea Ezkurra jaunak egina (23. or.).

—Galdera, Nafarroako Foru Komunitateko administrazioko plantillari buruzkoa, foru parlamentari Amanda
Acedo Suberbiola andreak egina (24. or.).

—Galdera, 1996ko urtarrilaren 1etik 2005eko abenduaren 31ra bitartean, Nafarroako Foru Komunitateko
administrazioak eta haren erakunde autonomoek Nafarroako Auzitegi Nagusiko Administrazioarekiko
Auzien Salaren epaien aurka jarritako kasazio-errekurtso kopuruari buruzkoa, foru parlamentari Miguel
José Izu Belloso jaunak egina (25. or.).

—Galdera, Nafarroako Foru Komunitateko administrazioari eta haren erakunde autonomoei ondare-erantzu-
kizuna eskatuz aurkeztutako erreklamazioei buruzkoa, foru parlamentari Miguel José Izu Belloso jaunak
egina (25. or.).

—Galdera, “Navarra somos todos” izeneko erakusketari buruzkoa, foru parlamentari Patxi Zabaleta Zabaleta
jaunak egina (26. or.).

—Galdera, Itoizko urtegiko presa dela-eta, larrialdietarako eta ebakuaziorako balizko planari buruzkoa, foru
parlamentari Patxi Zabaleta Zabaleta jaunak egina (27. or.).

—Galdera, Lekarotzen zegoen estazio meteorologiko automatikoari buruzkoa, foru parlamentari José Luis
Etxegarai Andueza jaunak egina (27. or.).

—Galdera, Mendillorriko Institutuko obrak egiteko faseei eta amaiera datei buruzkoa, foru parlamentari
Patxi Telletxea Ezkurra jaunak egina (28. or.).

—Galdera, “Ave María-Patxi Larrainzar” ikastetxe publikoan aurrefabrikatutako moduluak instalatzeari
buruzkoa, foru parlamentari Patxi Telletxea Ezkurra jaunak egina (29. or.).

—Galdera, “Navarra Futuro” izenburuarekin egitekoa den erakusketarekin zerikusia duten zenbait gairi
buruzkoa, foru parlamentari Patxi Telletxea Ezkurra jaunak egina (29. or.).

—Galdera, Castejóngo Museorako laguntzei buruzkoa, foru parlamentari Helena Berruezo Valencia andreak
egina (30. or.).

—Galdera, Argiteria gaueko ingurumena babestearren antolatzeari buruzko Foru Legea garatzeko erregela-
mendua prestatzeari buruzkoa, foru parlamentari Helena Berruezo Valencia andreak egina (30. or.).

—Galdera, Sorogainen naturako turismo-gune bat garatzeko abian jarri nahi den planari  buruzkoa, foru par-
lamentari Helena Berruezo Valencia andreak egina (31. or.).

—Galdera, San Adriángo eliza zaharraren zaharberritzean eta leheneratzean Kultura Departamentuak izanen
duen parte-hartzeari buruzkoa, foru parlamentari Helena Berruezo Valencia andreak egina (32. or.).

—Galdera, Lurralde Behatokiarekin zerikusia duten zenbait gairi buruzkoa, foru parlamentari Amanda
Acedo Suberbiola andreak egina (33. or.).

—Galdera, Lurzoru urbanizaezinean egiten diren jarduerei buruzko espedienteen kudeaketa Viveros y Repo-
blaciones enpresaren esku utzi izanari buruzkoa, foru parlamentari Amanda Acedo Suberbiola andreak
egina (33. or.).

—Galdera, Europak etorkizunean eraman behar duen erregioei buruzko politika berriaren proposamenak
prestatzean Gobernuak izan duen parte-hartzeari buruzkoa, foru parlamentari Amanda Acedo Suberbiola
andreak egina (34. or.).

—Galdera, Osasun kontseilariak Nafarroako Ospitaleko D pabiloiaren sarreran dagoen euskarazko errotula-
zioa noiz aldatzeko asmoa duen jakiteko, foru parlamentari Patxi Telletxea Ezkurra jaunak egina (35. or.).

—Galdera, Bidesariaren teleordainketa sistemak sustatzeko asmoari buruz, ibilgailuek ez dezaten AP-15eko
bidesari-postuetan geratu behar, foru parlamentari Juan José Lizarbe Baztán jaunak egina (35. or.).

G SAILA:
Txostenak, deialdiak eta Parlamentuko informazioa:

—Nafarroako Parlamentuko egoitzaren garbiketarako zerbitzua adjudikatzeko erabakia (36. or.).

A saila:
FORU LEGE PROIEKTUAK

Foru Lege proiektua, Pertsona fisikoen errentaren gaineko zergari buruz-

ko abenduaren 30eko 22/1998 Foru Legea aldatzen duena.

Nafarroako Parlamentuko Mahaiak, 2006ko
irailaren 4an egindako bilkuran, erabaki hau hartu
zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.a) artikulu-
ak aitortzen dion legegintzarako ekimena erabiliz,
Foru Diputazioak, 2006ko uztailaren 3an hartutako
erabakiaren bidez, Pertsona fisikoen errentaren
gaineko zergari buruzko abenduaren 30eko
22/1998 Foru Legea aldatzen duen Foru Lege
proiektua igorri du Nafarroako Parlamentura.

Hori horrela, Legebiltzarreko Erregelamenduko
125. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Pertsona fisikoen errentaren gaineko zergari
buruzko abenduaren 30eko 22/1998 Foru Legea
aldatzen duen Foru Lege proiektua prozedura
arruntari jarraikiz tramitatzea.

2. Proiektu horretaz irizpena emateko ahalme-
na Ekonomia, Ogasun eta Aurrekontu Batzordea-
ren esku uztea.

3. Nafarroako Parlamentuko Aldizkari Ofiziale-
an argitara dadin agintzea.

Proiektua argitaratzen denean, hamabost

egun balioduneko epea hasiko da eta 2006ko

irailaren 27ko eguerdiko hamabietan bukatuko

da. Epe horretan, Erregelamenduko 126. artikulu-
an ezarritakoarekin bat, parlamentu-taldeek eta
foru parlamentariek zuzenketak aurkeztu ahalko
dizkiote proiektuari.

Iruñean, 2006ko irailaren 5ean

Lehendakaria: Rafael Gurrea Induráin

Foru Lege proiektua,

Pertsona fisikoen errentaren gaineko

zergari buruzko abenduaren 30eko

22/1998 Foru Legea aldatzen duena

Foru lege proiektu honek aldaketa nabarme-
nak dakarzkio Pertsona Fisikoen Errentaren gai-
neko Zergari, helburu hauek betetzeko asmoz:

1.- Proposatzen den zergen beherapenari
esker zergapekoek baliabide gehiago izanen
dituzte, eta horrek barne-eskaria sustatuko du
hala kontsumoan nola inbertsioetan. Horrenbes-
tez, jarduera handituko da eta lanpostu gehiago
sortuko dira. Era berean, “ebaki fiskala” txikiago-
tzen lagunduko du, hots, langile bati dagokionez,
enpresa batek bere gain hartzen duen lan kostu
osoaren eta langile horrek jasotzen duen soldata
garbiaren arteko aldea. Horrek guztiak hazkunde
ekonomikoa ekarriko du eta, horrekin batera, korri-
tu tasak ere igoko dira seguruenik.

Zergadunek eskura duten errentaren hazkun-
deak norberaren eta familien aurrezkiak ere handi-
tuko ditu, bai epe luzerakoak, bai epe laburrerako-
ak.

2.- Zergaren tarifa aldatzea eta norberaren eta
familiaren gutxienekoak igotzea. Bi neurri horiek
familien egoera hobetzen dute eta, azken lau urte-
otako inflazioaren eraginez, errenta izendunak igo-
tzearen ondoriozko presio fiskalaren hazkundea-
ren ondorioak saihesteko asmoa dute. Azken
finean, “hotzezko progresibitatea” saihestea da
helburu nagusia.

3.- Beren egoera dela eta, tratamendu espezi-
fikoa behar duten gizatalde batzuen zerga-egoera
hobetzea, konparazio batera, ezgaitasunak dituz-
tenak, beren buruaz baliatzen ez direnak, hiruga-
rren adinekoak, familia larriak, besteren konturako
langileak eta alargun-pentsioa jasotzen dutenak.

Berritasun adierazgarri bat nabarmendu beha-
rra dago: menpekotasun handiko arriskuaren
estaldura pribaturako egiten den pizgarria.



4.- Zergaren progresibitateari eutsi eta are
indartzea ere, izan ere, zergen beherapena pro-
portzioz handiagoa baita errenta baxuetan errenta
altuetan baino.

5.- Aski biltzearen printzipioa babestea. Pertso-
na Fisikoen Zergaren gaineko Errenta jarduera
ekonomikoa bizkortu eta sustatzeko tresna gisa
erabiltzen da, baita karga fiskala modu ekitatibo
batean banatzeko ere, baina aldi berean diru aski
biltzen dela bermatu behar da, herritarren ongizate
ekonomiko eta sozialari laguntzeko politikei heldu
ahal izateko behar adina baliabide edukitzeko.

Foru lege proiektuak artikulu bakarra du eta bi
azken xedapen.

Foru lege proiektu honek ezartzen dituen alda-
keta zehatzei dagokienez, lehenbizi, menpekota-
sunen bat duten pertsonak babesteari buruzkoak
azalduko dira.

Artikulu bakarraren lehenengo idatz-zatiaren
arabera, beste salbuespen kasu bat sartzen da
Zergari buruzko Foru Legearen 7. artikuluan.
Horren ondorioz, salbuetsirik izanen dira autono-
mia sustatzeko eta menpekotasun egoeran dau-
den pertsonei kasu egiteko Legearen ondoriozko
prestazio ekonomiko publikoak. Lege hori tramita-
zioaldian dago Gorte Nagusietan.

Salbuesten diren prestazio ekonomiko publiko-
ak hauexek dira: familiako norbait zaintzeagatik
hartzen ahal direnak eta onuradunaren asistentzia
pertsonalizatuaren ondoriozkoak.

Bigarren idatz-zatiaren bidez beste prestazio
bat eransten zaio 14. artikuluko 2. idatz-zatiaren a)
letran agertzen den zerrendari, helburu honekin:
menpekotasun aseguruen onuradunek jasotzen
dituzten prestazioak lan etekintzat kalifikatzea,
menpekotasuna arautzen duen arautegian xeda-
tzen denaren arabera.

Salbuesten dira, orobat, menpekotasun handia
duten pertsonek ohiko etxebizitza eskualdatzearen
ondorioz izaten dituzten ondare-gehikuntzak,
haien adina kontuan hartu gabe.

Zerga-oinarrian beste beherapen bat ezartzen
da: menpekotasun handiko arriskua besterik estal-
tzen ez duten aseguru pribatuei ordaintzen zaizki-
en primak, pentsio-planetan, aurreikuspen asegu-
ratuaren planetan eta aurreikuspen sozialeko
mutualitateetan ezartzen diren muga berberak iza-
nik.

Menpekotasun aseguru horiek interes bermea
eskaini beharko dute nahitaez eta teknika aktuari-
alak erabili beharko dituzte. Gainera, subjektu

pasiboa hartzailea, aseguratua eta onuraduna
izan beharko da.

Foru legearen bosgarren eta seigarren idatz-
zatietan zergan ezarrita dauden gutxieneko per-
tsonal eta familiarrak igotzen dira.

Gutxieneko horiek zuzeneko lotura dute sub-
jektu pasiboaren betebehar ekonomiko pertsonal
eta familiarrekin, izan ere, betebehar horiek modu-
latu eta baldintzatzen baitute subjektu pasiboaren
errenta. Horregatik, Errentaren gaineko Zergak,
zergadunaren benetako ahalmen ekonomikoa kar-
gatzen duenak, lehenbizi, benetan eskura dagoen
errenta finkatu behar du, hau da, guztirako erren-
tatik subjektu pasiboaren gutxieneko pertsonal eta
familiarrak deskontatu behar ditu.

Erreformaren ondorioz, gutxieneko pertsonal
eta familiarrak eguneratu dira, 2003tik aldatu gabe
baitzeuden, eta ezgaitasunak dituztenen, hiruga-
rren adinekoen eta familien gutxienekoak ere igo
dira.

Era berean, aitari edo amari dagokion gutxie-
neko pertsonala ere igo da, guraso bakarreko
familietan.

Zazpigarren idatz-zatiak 59. artikuluko 1. idatz-
zatia aldatzen du eta zergaren tarifa berria finka-
tzen du. Gutxieneko tasa %13koa izanen da, hau
da aurrekoa baino puntu bat gutxiago, eta gehie-
nekoa %42koa, hots, aurrekoa baino bi puntu
gutxiago.

Tarifak sei tarte ditu (lehen baino bat gutxiago),
tasa marjinalak murrizten dira eta tarteak handi-
tzen. Adierazi beharra dago, tarifa berriaren arabe-
ra, murrizpena handiagoa izanen dela tarte baxue-
tan altuetan baino.

Beste aldaketa nabarmen bat lan kenkariari
dagokio.

Hauxe da aldaketa nabarmenena: kenkari oro-
korra 685 eurotik 700 eurora igotzen da. Dena
dela, 9.100 euroko edo hortik gorako lan etekin
garbiak dituzten subjektu pasiboentzat kenkaria
handiagoa izanen da: 850 euro.

Beste alde batetik, 9.100,01 eta 10.600 euro
bitarteko lan etekin garbiak dituzten subjektu pasi-
boentzako kenkaria progresiboa izanen da: kenka-
ria 850 eurokoa izanen da, eta horri formula hone-
tatik ateratzen dena kenduko zaio: etekin garbiak
ken 9.100 bider 0,1.

Era berean, %33tik %65era bitarteko minusba-
liotasuna frogatzen duten subjektu pasiboen kasu-
an, langile aktibo gisa jasotzen dituzten lan eteki-
nei dagokien lanaren kenkaria igotzen da: 1.085
eurotik 1.500 eurora igotzen da.

Azkenik, hamargarren idatz-zatiaren bidez,
xedapen gehigarri berri bat eransten zaio Zergari
buruzko foru legeari, 2007tik aurrerako ondorioe-
kin, 2004tik 2006ra bitartean alargun-pentsioen
kenkariak jasotzeko eskubidea izan duten pertso-
nak konpentsatzeko, inflazioa dela eta. Kenkari
hori alargunen dirusarrerak igotzeko egin zen,
ondorio askotarako errenta-adierazle publikoaren
zenbatekoa (IPREM delakoa) berdindu arte. Kon-
tuan hartuz 2004tik 2006ra adierazle horren igoera
KPIren igoera baino dexente txikiagoa izan dela,
PFEZri buruzko foru legeari eransten zaion kenka-
ri osagarriak diferentzia hori konpentsatzea du hel-
buru.

Kenkaria 426 eurokoa izanen da 2004tik
2006ra bitartean alargun-pentsioen kenkaria egite-
ko eskubidea izan duten pentsiodunentzat.

Kenkaria egiteko eskubidea 2005. urtean eta
2006. urtean baizik ez badute izan, kenkari osaga-
rria 378 eurokoa izanen da.

Kenkaria egiteko eskubidea 2006. urtean baizik
ez badute izan, kenkaria 248 eurokoa izanen da.

Azken xedapenak erregelamenduzko gaikun-
tzari eta foru lege proiektu honen indarra hartzeari
buruzkoak dira.

Artikulu bakarra. Pertsona Fisikoen Errenta-
ren gaineko Zergari buruzkoa abenduaren 30eko
22/1998 Foru Legearen aldaketa.

2007ko urtarrilaren 1etik aurrera, Pertsona fisi-
koen Errentaren gaineko Zergari buruzko abendu-
aren 30eko 22/1998 Foru Legearen manu batzu-
ek, ondotik heldu direnek, honako testua izanen
dute:

Bat. 7. artikuluari s) letra gehitu zaio.

“s). Zerbitzuari loturiko prestazio ekonomiko
publikoak, familiakoak zaintzeko eta norberaren
autonomia sustatzen laguntzeko direnak, auto-
nomia sustatzeko eta menpekotasun egoeran
dauden pertsonei kasu egiteko Legearen ondori-
oz.”

Bi. Prestazio bat gehitu da (zazpigarrena) 14.
artikuluko 2. idatz-zatiko a) letrako zerrendan.

“7.a. Autonomia sustatzeko eta menpekotasun
egoeran dauden pertsonei kasu egiteko Legean
xedatzen denaren arabera, menpekotasun asegu-
ruen onuradunek jasotzen dituzten prestazioak.”

Hiru. 39. artikuluko 5. idatz-zatiko b) letra alda-
tzen da.

“b). Hirurogeita bost urtetik gorakoek edo men-
pekotasun handiko egoeran dauden pertsonek
ohiko etxebizitza eskualdatzen dutenean, autono-

mia sustatzeko eta menpekotasun egoeran dau-
den pertsonei kasu egiteko Legean xedatzen
denaren arabera.”

Lau. 55. artikuluko 1. idatz-zatiari 4. zenbakia
eransten zaio. Horrenbestez, egun 4. eta 5. puntu-
ak direnak 5. eta 6. puntuak izanen dira.

“4. Menpekotasun handia baizik estaltzen ez
duten aseguru pribatuei ordaindutako primak,
autonomia sustatzeko eta menpekotasun egoeran
dauden pertsonei kasu egiteko Legean xedatzen
denaren arabera.

Aseguru kontratu horretan subjektu pasiboak
hartzailea, aseguratua eta onuraduna izan behar-
ko du. Dena dela, hilez gero, prestazioak jasotzeko
eskubidea Pentsio plan eta funtsak arautzen ditu-
en Legearen Testu Bateginean ezarri bezala erabi-
liko da.

Aseguru horiek nahitaez interes tasaren ber-
mea eskaini beharko dute eta teknika aktuarialak
erabili.

Aurreko lerroaldeetan eta onartzen diren gara-
pen arauetan berariaz arautzen ez diren alderdie-
tan, kontratu horien ekarpenen, kontingentzien eta
prestazioen araubide finantzario eta fiskala pen-
tsio-planen araudian ezarritakoa izanen da, salbu
eta kasuan kasuko hornidura teknikoen alderdi
finantzario-aktuarialei buruzkoak.

Zenbaki honetan ezarritakoa erregalamendu
bidez garatuko da.”

Bost. 55. artikuluaren 3. idatz-zatia aldatu da.

“3. Gutxieneko pertsonalarengatik.

Oro har, gutxieneko pertsonala subjektu pasibo
bakoitzeko 3.700 eurokoa izanen da urtean.

Zenbateko horri honako hauek gehituko zaiz-
kio:

a). 900 euro hirurogeita bost urte edo gehiago
dituzten subjektu pasiboentzat. Zenbatekoa 2.000
eurokoa izanen da hirurogeita hamabost urte edo
gehiago dituzten subjektu pasiboen kasuan.

b). 2.500 euro subjektu pasibo ezgaituentzat,
egiaztatzen badute minusbaliotasuna %33koa edo
handiagoa eta %65ekoa baino txikiagoa dutela.
Zenbateko hori 9.000 eurokoa izanen da subjektu
pasiboak egiaztatzen badu minusbaliotasun maila
%65ekoa edo handiagoa duela.”

Sei. 55. artikuluaren 4. idatz-zatia aldatu da.

“4. Gutxieneko familiarrarengatik:

1. Hauxe da gutxieneko familiarra:

a). Subjektu pasiboarekin bizi eta urteko erren-
ta, salbuetsiak kenduta, ondorio askotarako erren-
ta-adierazle publikoa baino altuagorik jasotzen ez
duen aurreko ahaide bakoitzeko, zenbateko haue-
tako bat:

– 900 euro, aurreko ahaideak hirurogeita bost
urte edo gehiago baditu edo, gazteagoa izan
arren, idatz-zati honetako c) letran aurreikusitako
zenbatekoak aplikatzeko eskubidea izateko baldin-
tzak betetzen baditu.

– 2.000 euro, aurreko ahaideak hirurogeita
hamabost urte edo gehiago baditu.

Aurreko ahaide horiek familia unitate baten
parte badira, letra honetan aurreikusitako errenten
muga ondorio askotarako errenta-adierazle publi-
koa halako bi izanen da gehienez, familia unitate
osorako.

b). Hogeita hamar urte baino gutxiagoko ondo-
rengo ahaide ezkongabe bakoitzeko, subjektu
pasiboarekin bizi bada eta ondorio askotarako
errenta-adierazle publikotik goragoko ur teko
errentarik jasotzen ez badu, salbuetsiak bazter
utzirik:

– 1.650 euro urtean lehenbizikoagatik.

– 1.750 euro urtean bigarrenagatik.

– 2.500 euro urtean hirugarrenagatik.

– 3.350 euro urtean laugarrenagatik.

– 3.800 euro urtean bosgarrenagatik.

– 4.400 euro seigarrenagatik eta ondokoengatik.

Zenbateko horiek aplikatuko dira, orobat, ondo-
rengo ahaide ezkongabe bakoitzeko, edozein adi-
netakoa izanik, eskubidea badu c) letran aurreiku-
sitako kenkariak jasotzeko.

Horretaz gain, letra honetan ezarritako zenba-
tekoak aplikatzeko eskubidea ematen duten hiru
urte baino gutxiagoko ondorengo ahaide edo haur
adoptatu bakoitzeko, 1.400 euro urtean. Adopzio
kasuetan, Erregistro Zibilean izena ematen den
zergaldian eta hurrengo bietan aplikatuko da
murriztapen hori.

c). Ondorengo ahaide ezkongabe edo aurreko
ahaide bakoitzeko, edozein adinetakoa izanik eta
betiere horien urteko errentak, salbuetsiak izan
ezik, kasuan kasuko zergaldian, ondorio askotara-
ko errenta-adierazle publikoa baino handiagoak ez
badira, eta ezgaitasunen bat badute (minusbaliota-
sun maila %33koa edo handiagoa eta %65ekoa
baino txikiagoa), subjektu pasiboarekin bizi direne-
an, arestiko letretan xedatutakoari jarraituz bidez-
ko diren kopuruez gain: 2.200 euro urteko. Zenba-

teko hori 7.700 eurokoa izanen da urtean, egiazta-
tutako minusbaliotasun maila %65ekoa edo handi-
agoa bada.

Aurreko ahaide horiek familia unitate baten
parte badira, aurreko lerroaldean aurreikusitako
errenten muga ondorio askotarako errenta-adie-
razle publikoaren halako bi izanen da gehienez,
familia unitate osorako.

Aurreko b) eta c) letretan xedatutakoa betetze-
ko, ondorengo ahaideen sailkapen berean sartuko
dira aplikagarri den legedian ezarritako terminoe-
tan egindako tutoretza, umeordetze edo harrera
kasuengatik subjektu pasiboarekin lotutako per-
tsonak, aurreko edo ondorengo ahaideak ez dire-
nak.

d). Subjektu pasiboak ur tean 2.200 euro
murrizten ahalko ditu pertsona lagundutzat jotzen
duten ahaide bakoitzeko, Gizarte Ongizate, Kirol
eta Gazteria Departamentuak horretarako ezarri
dituen irizpide eta baremoen arabera, eta aipatu
subjektu pasiboarekin bizi bada.

Murriztapena pertsona lagunduaren ezkontide-
ak edo bizikide iraunkorrak eginen du, edo, horre-
lakorik ez badu, graduaren arabera hurbilen duen
ahaideak.

Murrizketa hori ezin izanen da aplikatu lagun-
dutako pertsonaren ahaideren batek pertsona
horrengatik idatz-zati honetako c) letran ezarritako
gutxieneko familiarra aplikatzen duenean.

Lagundutako pertsona dela frogatu beharko da
Gizarte Ongizate, Kirol eta Gazteria Departamen-
tuak ekitaldi bakoitzean emandako ziurtagiriaren
bidez.

2. Bi subjektu pasibok edo gehiagok baldin
badute gutxieneko familiarrak aplikatzeko eskubi-
dea, zenbatekoa haien artean banatuko da zati
berdinetan.

Nolanahi ere, subjektu pasiboek ahaidetasun
gradu desberdina baldin badute aurreko ahaidea-
rekin, ondorengoarekin edo pertsona lagunduare-
kin, gutxieneko familiarra gradurik hurbileneko
horiei aplikatuko zaie, non horiek ez duten ondorio
askotarako errenta-adierazleaz goitiko errentarik
(salbuetsiak barne), kasu horretan ondorengo gra-
dukoei aplikatuko baitzaie.

Subjektu pasibo bakoitzaren gutxiengo pertso-
nal eta familiarra idatz-zati honen eta aurrekoaren
arabera aplikatu beharreko zenbatekoen batura
izanen da.”

Zazpi. 59. artikuluaren 1. idatz-zatia aldatu da.

“1. Likidazio-oinarri orokorrari ondoko eskalan
adierazten diren karga-tasak aplikatuko zaizkio:

Likidazio Oinarriaren
oinarria Kuota soberakina

gehienez osoa gehienez Tasa
(eurotan) (eurotan) (eurotan) (ehunekoak)

3.600 13

3.600 468 4.400 22

8.000 1.436 8.500 25

16.500 3.561 12.500 28

29.000 7.061 14.500 36

43.500 12.281 Gainerakoak 42

Zortzi. 62. artikuluaren 5. idatz-zatia aldatu da.

“5. Lanarengatiko kenkariak.

1. Lan etekinak lortzen dituzten subjektu pasi-
boek diru-kopuru hauek kentzen ahalko dituzte:

a) 9.100 euroko edo hortik beherako lan etekin
garbiak dituzten subjektu pasiboak: 850 euro.

b) 9.100,01 eta 10.600 euro bitarteko lan etekin
garbiak dituzten subjektu pasiboak: 850 euro ken
ondoko hau: etekin garbi horien eta 9.100en arte-
ko diferentzia bider 0,1.

c) 10.600 eurotik gorako lan etekin garbiak
dituzten subjektu pasiboak: 700 euro.

2. Minusbaliotasun maila %33koa edo handia-
goa eta %65 baino txikiagoa izanik, jarduneko lan-
gile gisa aritu eta lan etekinak lortzen dituzten sub-
jektu pasiboen kasuan, aurreko zenbakian
aipatzen den kenkaria 1.500 eurokoa izanen da.
Minusbaliotasun maila %65ekoa edo handiagoa
dutenentzat kenkaria 3.000 eurokoa izanen da.

3. Bosgarren idatz-zati honetan aurreikusitako
kenkariaren zenbatekoak ezin izanen du gainditu
59. artikuluko 2. idatz-zatiak aipatzen duen batez
besteko karga-tasa zergapeturiko lanaren etekin
garbiei aplikatzearen emaitza.”

Bederatzi. 75. artikuluko 7. arauak aldatzen da.

“7. 71. artikuluko 1. idatz-zatiaren c) letran aipa-
tzen diren familia unitateen kasuan, aitari edo
amari dagokion gutxieneko pertsonala (55. artiku-
luko 3. idatz-zatia) 2.400 euro handituko da. Igoera
hori ez da gertatuko aita-amak elkarrekin bizi badi-
ra.”

Hamar. Xedapen gehigarrietan beste bat gehitu
da, hogeita bigarrena hain zuzen. Alargun-pentsio-
engatiko kenkari osagarria.

2007. urterako ondorioekin, hogeita batgarren
xedapen gehigarria eransten zaio Pertsona Fisiko-

en Errentaren gaineko Zergari buruzko abendua-
ren 30eko 22/1998 Foru Legeari.

Hogeita batgarren xedapen gehigarria. Alargun-
pentsioengatiko kenkari osagarria.

1. Pertsona Fisikoen Errentaren gaineko Zergan
kuota diferentziala finkatu ondoren, 2007ko urtarri-
laren 1ean ikusita, Gizarte Segurantzari buruzko
Lege Orokorraren testu bategina onetsi zuen ekai-
naren 20ko 1/1994 Legegintzako Errege Dekretua-
ren 50. artikuluan aipatutako osagarriak jasotzeko
eskubidea sortzen duten alargun-pentsioak jaso-
tzen dituzten subjektu pasiboek kenkari osagarri
hauetako bat egiten ahalko dute:

a) 248 euro, foru lege honen 67 bis artikuluan
aipatutako alargun-pentsioengatiko kenkariak egi-
teko eskubidea bakarrik 2006. urtean izan dute-
nak.

b) 378 euro, foru lege honen 67 bis artikuluan
aipatutako alargun-pentsioengatiko kenkariak egi-
teko eskubidea bakarrik 2005. eta 2006. urteetan
izan dutenak.

c) 426 euro, foru lege honen 67 bis artikuluan
aipatutako alargun-pentsioengatiko kenkariak egi-
teko eskubidea 2004., 2005. eta 2006. urteetan
izan dutenak.

Zilegi da Gizarte Ongizate, Kirol eta Gazteria
Departamentuari kenkari hori aldez aurretik ordain
dezala eskatzea. Kasu horretan ez da zergako
kuota diferentzialaren gaineko kenkaririk eginen.

Kenkaria egiteko prozedura erregelamendu
bidez arautuko da, bai eta aldez aurretiko ordain-
keta eskatzeko eta eskuratzeko prozedura ere.

2. 2007. urtarrilaren 1ean Gizarte Segurantza-
ren kotizaziopeko alargun-pentsioak jasotzen
dituzten subjektu pasiboek, pentsioaren zenbate-
koa ondorio askotarako errenta-adierazle publiko-
tik gorakoa bada, ondoren adierazten diren kenkari
osagarrietako bat egiten ahalko dute kuota diferen-
tzialean:

a) 248 euro, foru lege honen 67 bis artikuluan
aipatutako alargun-pentsioengatiko kenkariak egi-
teko eskubidea bakarrik 2006. urtean izan dute-
nak.

b) 378 euro, foru lege honen 67 bis artikuluan
aipatutako alargun-pentsioengatiko kenkariak egi-
teko eskubidea bakarrik 2005. eta 2006. urteetan
izan dutenak.

c) 426 euro, foru lege honen 67 bis artikuluan
aipatutako alargun-pentsioengatiko kenkariak egi-
teko eskubidea 2004., 2005. eta 2006. urteetan
izan dutenak.

Kenkari hori egin ahal izateko, beharrezkoa
izanen da subjektu pasiboek, alargun-pentsioaz
gain, ondorio askotarako errenta-adierazle publiko-
tik (IPREM) gorako errentarik jaso ez izana kasuko
zergaldian, salbuetsiak dauden errentak alde bate-
ra utzita.

Idatz-zati honetan araututako kenkaria ezin iza-
nen da aldez aurretik abonatu.

Kenkari hori egiteko prozedura erregelamendu
bidez ezarriko da.

Azken xedapenetan lehenbizikoa. Erregela-
mendu bidezko garapena.

Nafarroako Gobernuari ahalmena ematen zaio
behar adina xedapen eman ditzan foru lege hau
garatu eta betearazteko.

Azken xedapenetan bigarrena. Indar hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, legean berean aurreikusitako ondorioekin.

E saila:
JABELDURAK, MOZIOAK ETA ADIERAZPEN POLITIKOAK

Jabeldura, Konstituzio Auzitegiak emandako bi epairen ondorioz Nafarro-

ak funtzio publikoaren arloan dituen eskumenak eta eskubide histori-

koak galtzeari eta eskubide historiko horiek berreskuratzeko garatuko

diren jarduketei buruzkoa.

ARALAR PARLAMENTU-TALDEAK EGINA

Nafarroako Parlamentuko Mahaiak, 2006ko

irailaren 4an egindako bilkuran, Aralar parlamen-

tu-taldeak aurkeztutako jabelduraren biderapena

onestea erabaki zuen. Konstituzio Auzitegiak

emandako bi epairen ondorioz Nafarroak funtzio

publikoaren arloan dituen eskumenak eta eskubi-

de historikoak galtzeari eta eskubide historiko

horiek berreskuratzeko garatuko diren jarduketei

buruzkoa da. Legebiltzarreko Erregelamenduko

180. artikuluan ezarritakoarekin bat, Nafarroako

Parlamentuko Aldizkari Ofizialean argitara dadin

agindu dut.

Iruñean, 2006ko irailaren 5ean

Lehendakaria: Rafael Gurrea Induráin

JABELDURAREN TESTUA

Aralar parlamentu-taldeak, Legebiltzarreko
Erregelamenduko 180. artikuluak ezarritakoari
jarraikiz, Osoko Bilkurarako jabeldura hau aurkez-
tu dio Nafarroako Gobernuko lehendakari Sanz
jaunari, eta tramitatzeko onar dezala eskatzen dio
Nafarroako Parlamentuko Mahaiari.

Konstituzio Auzitegiak emandako bi epairen
ondorioz Nafarroak funtzio publikoaren arloan
dituen eskumenak eta eskubide historikoak galtze-
ari eta eskubide historiko horiek berreskuratzeko
garatuko diren jarduketei buruzko jabeldura.

Hortaz, Nafarroako Parlamentuko Mahaiari
eskatzen diot jabeldura hau aurkeztutzat jo eta
behar bezala tramita dezan.

Iruñean, 2006ko abuztuaren 31n

Eleduna: Patxi Zabaleta Zabaleta

Mozioa. Horren bidez, Ingurumen Ministerioa premiatzen da Alhama

ibaian Cigudosa-Valdeprado urtegia eraikitzeko lanak berriro hasteko

beharrezkoak diren tramiteak arindu ditzan.

UNIÓN DEL PUEBLO NAVARRO ETA NAFARROAKO DEMOKRATEN ELKARGUNEA PARLA-
MENTU-TALDEEK AURKEZTU DUTE

Unión del Pueblo Navarro eta Nafarroako
Demokraten Elkargunea parlamentu-taldeek
ondoko mozioa aurkeztu dute: “Ingurumen Minis-
terioa premiatzen da Alhama ibaian Cigudosa-Val-
deprado urtegia eraikitzeko lanak berriro hasteko
beharrezkoak diren tramiteak arindu ditzan”.

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen aur-
keztutako mozioa tramitera onartzea, Nafarroako
Parlamentuko Aldizkari Ofizialean argitara dadin
agintzea eta haren eztabaida eta bozketa Osoko
Bilkuran egitea. Erregelamenduko 193. artikuluan
ezarritakoarekin bat, parlamentu-taldeek eta foru
parlamentariek zuzenketak aurkeztu ahalko dituz-
te, eztabaidari ekiteko bilkura-egunaren aurrekoa-
ren eguerdiko hamabiak baino lehen.

Iruñean, 2006ko irailaren 5ean

Lehendakaria: Rafael Gurrea Induráin

MOZIOAREN TESTUA

Unión del Pueblo Navarro (UPN) eta Nafarroa-
ko Demokraten Elkargunea (NDE) parlamentu-tal-
deetako eledun Carlos García Adanero eta Juan
Cruz Alli Aranguren jaunek, Legebiltzarreko Erre-
gelamenduan xedatuaren babesean, mozio hau
aurkeztu dute Osoko Bilkuran eztabaida dadin.

Zioen azalpena

1996an, Cigudosa-Valdepradoko urtegia eraiki-
tzeko lanak hasi ziren. Ebro ibaiko eskuinaldeko
ur-emariak erregulatzeko beharrak ekarri zuen
obra hidrauliko garrantzitsu hori.

Horrela, Queiles-Val eta Villarijoko urtegiekin
batera, Nafarroako herrietan eragin zuzena duten
Ebroko eskuinaldeko ibaiadarren erregulazioa
osatuko zen.

Gaur egun, Queiles ibaiko arroan dagoen Val
urtegia –Zaragozako Los Fayos herrian– baino ez
da bukatu, eta betetzen eta husten ari da presa
ongi dagoela egiaztatzeko.

Cigudosa-Valdepradoko urtegiak, bestalde,
Soriako bi udalerri horietako 185 ha hartuko ditu
urpean eta Alhama ibaiko ur-emaria erregulatuko
du. Urtegiko presa, 65,5 m-ko altu, hormigoi trin-
kotuzko grabitate motakoa izanen da. Urtegiak

41,8 hm3-ko edukiera du eta 3.050 ha sororen
ureztatzea finkatzeko (horietatik 2.480 ha Nafarro-
an) eta 21.600 bizilagunei urez hornitzeko helbu-
rua du; biztanle horietatik 17.750 Fiteron, Cintrué-
nigon eta Corellan bizi dira eta, batez beste, 450
litro ur biztanleko eta eguneko hornidura dute.

Enpresa esleipen-hartzailea Dragados y Cons-
trucciones izan da. Presaren zimenduetarako
kutxa hondeatzen hasi eta denbora gutxira, lanak
gelditzea eta hasierako proiektua aldatzea erabaki
zen; Sustapen Ministerioak eta Estatu Kontseiluak
beharrezkoak diren irizpenak eman eta gero, obra
berriro esleitu zen izandako aldaketekin.

Geroztik, denbora aurrera doa eta obrak ez
dira berriro hasi. 1996. urtetik hona ur asko galdu
da, azken urteak euritsuak izan direlako; beraz, ur
hori guztia bilduta egon zitekeen eta edateko eta
ureztatzeko hornidura bermatuta egonen zateke-
en. Espedientearen benetako egoera zein den
jakiteko galdera eta errekerimendu asko egin dira.
Proiektua Ebroko Konfederazio Hidrografikoaren
zerbitzu teknikoen oniritziarekin berregin zela
badakigu; halaber, Sustapen Minister ioak,
2003an, aldaketaren aldeko txosten bat egin zuela
ere badakigu; beraz, Estatu Kontseilura bidaltzea
baino ez da falta.

Ebroko Konfederazio Hidrografikoaren oroiti-
dazkietan, 1998. urtetik, Cigudosa-Valdepradoko
urtegiari dagokion fitxa agertzen zen; fitxa horren
arabera egindako inbertsioa 204 milioi pezetakoa
zen, eta urte bakoitzeko aurreikuspena 0 pezeta-
koa zen 2003. urtera arte. Urte horretan, jada, ez
dago inolako fitxarik horri buruz Ebroko Konfede-
razio Hidrografikoaren oroitidazkian.

Hori dela-eta, gure ustez Cigudosa-Valdeprado
urtegiko lanekin jarraitzea oso beharrezkoa denez,
ondoko erabaki proposamena aurkeztu dugu:

Nafarroako Parlamentuak premiatzen du Ingu-
rumen Ministerioa Alhama ibaian Cigudosa-Valde-
prado urtegia eraikitzeko lanak berriro hasteko
beharrezkoak diren tramiteak arindu ditzala.

2007ko eta hurrengo urteetako Estatuko aurre-
kontu orokorrak prestatzean eta onestean aipatu
obra horren garapena kontuan izan dezala.

Gai horren inguruan hartutako erabakien berri
eman diezaiola Parlamentuari, jakinaren gainean
egon dadin.

Iruñean, 2006ko ekainaren 19an

Eledunak: Carlos García Adanero eta Juan
Cruz Alli Aranguren

Mozioa. Nafarroako Gobernua premiatzen da lehenbailehen egin ditzan

behar diren kudeaketak Baluarteko sarrera nagusiko errotulazioa eus-

karaz ere jar dadin.

EUSKO ALKARTASUNA PARLAMENTU-TALDEAK AURKEZTU DU

Eusko Alkartasuna parlamentu-taldeak ondoko
mozioa aurkeztu du: “Nafarroako Gobernua premi-
atzen da lehenbailehen egin ditzan behar diren
kudeaketak Baluarteko sarrera nagusiko errotula-
zioa euskaraz ere jar dadin”.

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen aur-
keztutako mozioa tramitera onartzea, Nafarroako
Parlamentuko Aldizkari Ofizialean argitara dadin
agintzea eta haren eztabaida eta bozketa Osoko
Bilkuran egitea. Erregelamenduko 193. artikuluan
ezarritakoarekin bat, parlamentu-taldeek eta foru
parlamentariek zuzenketak aurkeztu ahalko dituz-
te, eztabaidari ekiteko bilkura-egunaren aurrekoa-
ren eguerdiko hamabiak baino lehen.

Iruñean, 2006ko irailaren 5ean

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko foru
parlamentari Begoña Errazti Esnalek, talde horren
eleduna den aldetik, eta Legebiltzarreko Erregela-
menduaren babesean, honako mozio hau aurkez-
tu du, Osoko Bilkuran eztabaidatu eta bozkatzeko:

Zioen azalpena

2005eko apirilaren 13an, Eusko Alkartasuna-
ren mozio bat onetsi zuen Nafarroako Parlamentu-

ko Kultura eta Turismo Batzordeak Nafarroako
Gobernua premiatzeko Baluarteko sarrera nagusi-
an gaztelaniaz bakarrik zegoenaren modu eta
tamaina bereko errotulazioa euskaraz ere jar
dezan.

Mozio hori gorabehera, Nafarroako Gobernu-
ak, ekintza plana aitzakia hartuta, ez zuen onetsi-
takoa bete, eta ondorioz, gaur egun, Nafarroako
kultur zentrorik handienak ez du sarrera nagusian
euskarazko errotulaziorik.

Hala ere, Auzitegi Gorenak 372/2000 Foru
Dekretua eta dekretutik eratorritako euskararen
erabilerari buruzko araudia eremu mistoan aplika-
tzeko ekintza plana baliogabetu ditu; beraz, Nafa-
rroako Gobernuko lehendakariak Baluarteko
sarrera nagusiko errotulazioa euskaraz ez jartzeko
erabilitako argudioa edukirik gabe gelditu da.

Hori dela eta, gure parlamentu-taldeak honako
erabaki proposamena aurkeztu du, Osoko Bilku-
ran eztabaidatu eta bozkatzeko:

Nafarroako Parlamentuak Nafarroako Gober-
nua premiatzen du lehenbailehen egin ditzan
beharrezko gestioak Baluartea-Nafarroako Biltzar
Jauregi eta Auditorioko sarrera nagusian orain
gaztelaniaz bakarrik dagoenaren modu eta tamai-
na bereko euskarazko errotulazioa ere jartzeko.

Iruñean, 2006ko ekainaren 30ean

Eleduna: Begoña Errazti Esnal

Mozioa. Horren bidez, Nafarroako Gobernua premiatzen da eremu mistoa

deiturikoan Auzitegi Gorenaren epaia dela-eta lehenbailehen egin

ditzan elebidun identifikazio nahiz seinaleztapen elementuak, argital-

penak, iragarkiak, oharrak, bideko seinaleak eta administrazioaren

agiri, jakinarazpen eta komunikazioak.

EUSKO ALKARTASUNA PARLAMENTU-TALDEAK AURKEZTU DU

Eusko Alkartasuna parlamentu-taldeak ondoko
mozioa aurkeztu du: “Mozioa. Horren bidez, Nafa-
rroako Gobernua premiatzen da eremu mistoa
deiturikoan Auzitegi Gorenaren epaia dela-eta
lehenbailehen egin ditzan elebidun identifikazio
nahiz seinaleztapen elementuak, argitalpenak, ira-
garkiak, oharrak, bideko seinaleak eta administra-
zioaren agiri, jakinarazpen eta komunikazioak”.

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen aur-
keztutako mozioa tramitera onartzea, Nafarroako
Parlamentuko Aldizkari Ofizialean argitara dadin
agintzea eta haren eztabaida eta bozketa Osoko
Bilkuran egitea. Erregelamenduko 193. artikuluan
ezarritakoarekin bat, parlamentu-taldeek eta foru
parlamentariek zuzenketak aurkeztu ahalko dituz-
te, eztabaidari ekiteko bilkura-egunaren aurrekoa-
ren eguerdiko hamabiak baino lehen.

Iruñean, 2006ko irailaren 5ean

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko eledun
Begoña Errazti Esnalek, Legebiltzarreko Erregela-
menduko 192. artikuluaren eta hurrengoen babe-
sean, ondoko mozioa aurkeztu du, Osoko Bilkuran
eztabaidatu eta bozkatzeko:

Zioen azalpena:

Nafarroako Gobernuak aurkeztutako errekur-
tsoa dela-eta, Auzitegi Gorenak berretsi berri du
bere garaian Nafarroako Auzitegi Nagusiak hartu-
tako erabakia; hau da, deuseztatzea Nafarroako
administrazio publikoetan euskararen erabilera
arautzen zuen abenduaren 11ko 372/2000 Foru
Dekretua eta eremu mistoan euskararen erabilera-
ri buruz emaniko arauak aplikatzeko 2001eko urta-
rrilaren 8ko jarduketa plana –aipatu dekretua osa-
tzen eta garatzen duena–. Foru dekretu horrek

bideratu zuen eremu mistoan ondokoetan gaztela-
nia baizik ez erabiltzea: errotuluak, zigilu ofizialak
eta identifikazio nahiz seinaleztapen elementuak;
argitalpenak, iragarkiak eta oharrak; bide-seinale-
ak eta administrazioaren agiriak, jakinarazpenak
eta komunikazioak, eta abar. Horrek guztiak, Nafa-
rroako herritarren hizkuntza eskubideen errespe-
tua bermatzen duen instituzioetako elebitasuna
deuseztatzen zuen.

Europako Kontseiluak, Eremu urriko hizkun-
tzen Europako gutuna onestean hartutako betebe-
harrak betetzeari buruzko txostenean, agerian utzi
zuen Nafarroako Gobernua hizkuntza politika
gaizki kudeatzen ari zela; are gehiago, aipatu txos-
tenean ere, Europako Kontseiluak Nafarroan hiz-
kuntza arloan indarrean dagoen araudia ez dela
betetzen adierazi zuen.

Egoera berri horren aurrean, eta Nafarroako
herritarren elebitasuna eta hizkuntza eskubideak
errespeta daitezen, Eusko Alkartasuna parlamen-
tu-taldeak honako erabaki proposamena aurkeztu
du, Parlamentuko Osoko Bilkuran eztabaidatu eta
bozkatzeko:

– Auzitegi Gorenaren epai berria dela-eta,
Nafarroako Parlamentuak Nafarroako Gobernua
premiatzen du eremu mistoko identifikazio nahiz
seinaleztapen elementuak, argitalpenak, iragarki-
ak, oharrak, bide-seinaleak eta administrazioaren
agiri, jakinarazpen eta komunikazioak lehenbaile-
hen ele bitan (gaztelania-euskara) jar ditzan.

– Nafarroako Parlamentuak Nafarroako Gober-
nua premiatzen du eremu ez euskalduneko errotu-
lazioa apurka-apurka ele bitan jar dezan; horrela,
denbora gutxi barru, errotulazioaren arloko hiz-
kuntza eskubideei dagokionez ez da Nafarroako
herritarren artean inolako diskriminaziorik izanen.

Iruñean, 2006ko abuztuaren 24an

Eleduna: Begoña Errazti Esnal

Mozioa. Horren bidez, Nafarroako Gobernua premiatzen da beharrezkoak

diren kudeaketa eta jarduketak egin ditzan Iruña eta Noaingo airepor-

tua lotzeko hiri autobus zerbitzua ezartze aldera.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Socialistas del Parlamento de Navarra parla-
mentu-taldeak ondoko mozioa aurkeztu du:
“Mozioa. Horren bidez, Nafarroako Gobernua pre-
miatzen da beharrezkoak diren kudeaketa eta jar-
duketak egin ditzan Iruña eta Noaingo aireportua
lotzeko hiri autobus zerbitzua ezartze aldera”.

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen aur-
keztutako mozioa tramitera onartzea, Nafarroako
Parlamentuko Aldizkari Ofizialean argitara dadin
agintzea eta haren eztabaida eta bozketa Osoko
Bilkuran egitea. Erregelamenduko 193. artikuluan
ezarritakoarekin bat, parlamentu-taldeek eta foru
parlamentariek zuzenketak aurkeztu ahalko dituz-
te, eztabaidari ekiteko bilkura-egunaren aurrekoa-
ren eguerdiko hamabiak baino lehen.

Iruñean, 2006ko irailaren 5ean

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan

xedatuaren babesean, ondoko mozioa aurkeztu
du, Osoko Bilkuran eztabaidatu eta onesteko.

Zioen azalpena:

Mozio honen bidez eskatzen den zerbitzurik ez
dago, eta horrek eragozpenak ekartzen dizkie
aireportuko erabiltzaileei. Zentzuzkoa dirudi aire-
portua hiri autobusaren bitartez lotuta egotea
lurreko garraiobide kolektiboaren sarearekin eta
hiriaren erdialdearekin.

Hori guztia dela-eta, Socialistas del Parlamen-
to de Navarra parlamentu-taldeak ondoko mozioa
aurkeztu du, Osoko Bilkuran eztabaidatu eta
onets dadin:

Erabaki proposamena:

Nafarroako Parlamentuak Nafarroako Gober-
nua premiatzen du beharrezkoak diren kudeaketa
eta jarduketak egin ditzan Noaingo aireportua Iru-
ñeko erdialdearekin eta eskualdeko garraio sarea-
rekin lotzeko hiri autobus zerbitzua ezartze aldera.

Iruñean, 2006ko abuztuaren 31n

Eleduna: Fernando M.ª Puras Gil

Adierazpen politikoa, irailaren 8an ospatuko den Lankide Boluntarioaren

Eguna dela-eta.

ELEDUNEN BATZARRAK ONETSIA

2006ko irailaren 4an egindako bilkuran, Nafa-
rroako Parlamentuko Eledunen Batzarrak ondoko
adierazpena onetsi zuen:

“Espainiako Gobernuak ezarri duenez, irailaren
8an Lankide Boluntarioaren Eguna ospatuko da.
Hori dela eta, Nafarroako Parlamentuak ADIE-
RAZTEN DU:

– Munduko pobreziaren eta desberdintasunen
aurkako borroka gure gizarteak gaur egun dituen
erronka handienetakoa da. Pobreziarekin amait-
zea ez da soilik lehentasunezko konpromiso eti-
koa; aldi berean, mundua bidezkoagoa eta baket-
suagoa izateko oinarrizko baldintzetako bat da.

– Gaur egun, pobreziaren aurkako borrokak
programa komun bat dauka, nazioarteko komuni-
tate osoak bere gain hartzen duena, eta programa

horren xedea da Milurteko Garapen Helburuak
2015. urtean betetzea.

– Milaka pertsonek garapenerako laguntzare-
kin duten konpromisoa eredugarria da gizarte oso-
arentzat eta erakunde guztientzat, eta, horrenbes-
tez, aitorpena eta onespena merezi du.

– Lankide Boluntarioek egiten duten lana aitort-
zea gizarte osoaren betebeharra da, eta erakunde
demokratikoek ere horretan lagundu behar dugu.

– Hori dela eta, Espainiako Gobernuak iraila-
ren 8a Lankide Boluntarioaren Eguna izendatzean
eginiko aitorpenarekin bat egiten dugu”.

Iruñean, 2006ko irailaren 5ean

Lehendakaria, Rafael Gurrea Induráin

F saila:
GALDERAK

Galdera, Medinaceli-Tutera autobidearen Nafarroako zatiak izanen duen

finantzaketari buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea Medinaceli-Tutera autobidearen
Nafarroako zatiak izanen duen finantzaketari
buruz foru parlamentari Ana Figueras Castellano
andreak egindako galdera. Galdegileak eskatu du
Osoko Bilkuran ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak Legebiltzarreko Erre-
gelamenduan ezarritakoaren babesean, honako
galdera hau egin du, Osoko Bilkuran erantzun die-
zaioten.

2006ko ekainean, hedabideetan, Medinaceli-
Tutera autobideari buruzko albistea agertu zen,
eta autobide horrek Nafarroako Foru Komunitate-
an izan behar zuen trazaduraren berri eman zen.

Nafarroako Gobernuak ez du argi azaldu Nafa-
rroako zatiko kilometroak nola finantzatuko diren,
eta, dirudienez, Nafarroako Gobernuak uste du
autobidearen exekuzioa gobernu zentralari dago-
kiola.

Nafarroak arlo honetako eskumena duenez eta
Nafarroan egin diren azken autobiak Nafarroako
Gobernuak finantzatu dituenez, hauxe jakin nahi
dugu:

Zer iritzi du Herri Lan, Garraio eta Komunikazio
Departamentuak aipatu autobideko Nafarroako
zatiaren finantzaketari buruz?

Proiektu hori dela-eta, egin al da gestiorik
gobernu zentralarekin?

Iruñean, 2006ko ekainaren 30an

Foru parlamentaria: Ana Figueras Castellano

Galdera, N-232 errepidean bikoizteko gelditzen diren zatietako obren ego-

erari buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea N-232 errepidean bikoizteko gel-
ditzen diren zatietako obren egoerari buruz foru
parlamentari Ana Figueras Castellano andreak
egindako galdera. Galdegileak eskatu du Osoko
Bilkuran ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak Legebiltzarreko Erre-
gelamenduan ezarritakoaren babesean, honako
galdera hau egin du, Osoko Bilkuran erantzun die-
zaioten.

Nafarroako Gobernuaren errepideei buruzko
planaren arabera, N-232 errepidearen bikoizketa
2007. urterako aurreikusten da. Obrak gaur egun

nola dauden ikusita, ematen du ez direla aurreiku-
sitako epean bukatuko. Horrenbestez, galdera
hauei idatzizko erantzuna ematea eskatzen dugu:

Nola daude, gaur egun, N-232 errepidean falta
diren tarteak bikoizteko lanak?

Zer epe aurreikusten du Nafarroako Gobernu-
ak obra hori amaitzeko?

Iruñean, 2006ko ekainaren 30an

Foru parlamentaria: Ana Figueras Castellano

Galdera, Konstituzio Auzitegiak Nafarroako aurrekontu orokorrei buruz-

ko 21/1998 Legearen xedapen gehigarri bat konstituziokontrakotzat jo

eta deuseztatu izanaren ondorioei buruzkoa.

FORU PARLAMENTARI MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea Konstituzio Auzitegiak Nafarroako
aurrekontu orokorrei buruzko 21/1998 Legearen
xedapen gehigarri bat konstituziokontrakotzat jo
eta deuseztatu izanaren ondorioei buruz foru par-
lamentari Maiorga Ramírez Erro jaunak egindako
galdera. Galdegileak eskatu du Osoko Bilkuran
ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren 184. artikuluaren
eta hurrengoen babesean, honako galdera hau
egin du, osoko bilkuran ahoz erantzun dakion.

Berriro ere, Nafarroako 1997ko Aurrekontu oro-
korrei buruzko Legearen lehen xedapen gehigarri-
arekin gertatu zen bezala, Konstituzio Auzitegia-
ren epai baten bidez Nafarroako 1998ko

Aurrekontu orokorrei buruzko Legearen xedapen
gehigarri bat konstituziokontrakotzat jo eta deu-
seztatu egin da; izan ere, epai horren arabera,
xedapen gehigarri horrek jarduera ekonomikoaren
plangintza orokorra Estatuari dagokiola ezartzen
duten Espainiako Konstituzioaren artikulu batzuk
urratzen ditu.

Parlamentu-talde honen iritziz, epai horrek
zalantzan jar tzen du Nafarroako baliabideen
kudeaketan funtsezkoa den eskumen bat.

Ekainaren 28an, parlamentu-talde honek
eskatuta, Foru Araubideko Batzordean egindako
agerraldian, Nafarroako Gobernuko lehendakari
Miguel Sanz Sesmak ez zion behar bezalako
erantzunik eman Eusko Alkartasunak egindako
galderari.

Hori dela-eta, hauxe jakin nahi dut:

– Epaia eman ondoren, gestioren bat egin al
da epaia betetzeari begira?

– Arlo horretan Nafarroak dituen eskumenak
blindatzeko sistema bat ezartzea beharrezkoa iru-
ditzen al zaio lehendakariari?

Iruñean, 2006ko uztailaren 3an

Foru parlamentaria: Maiorga Ramirez Erro

Galdera, Taxiari buruzko Legea betetzeko jarduketei buruzkoa.

FORU PARLAMENTARI JUAN JOSÉ LIZARBE BAZTÁN JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea Taxiari buruzko Legea betetzeko
jarduketei buruz foru parlamentari Juan José
Lizarbe Baztán jaunak egindako galdera. Galdegi-
leak eskatu du Osoko Bilkuran ahozko erantzuna
eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari José
Juan José Lizarbe Baztánek, Legebiltzarreko
Erregelamenduan xedatuaren babesean, ondoko
galdera aurkeztu du, Herrilan, Garraio eta Komu-
nikazio kontseilariak Osoko Bilkuran ahoz eran-
tzun dezan.

Zer jarduketa egin, sustatu edo bultzatu dira
Taxiei buruzko Foru Legean ezarritakoa betetze
aldera?

Iruñean, 2006ko abuztuaren 31n

Foru parlamentaria: Juan José Lizarbe Baztán

Galdera, Elerebro eta Hidrocantábricoren zentral termikoak jartzekoak

direla-eta udalez gaindiko proiektu sektorialean eskatutako berme edo

abalari buruzkoa.

FORU PARLAMENTARI TXENTXO JIMÉNEZ HERVÁS JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Txentxo Jimé-
nez Hervás jaunak egindako galdera, Elerebro
eta Hidrocantábricoren zentral termikoak jartzeko-
ak direla-eta udalez gaindiko proiektu sektoriale-
an eskatutako berme edo abalari buruzkoa. Gal-
degileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Txentxo Jiménez Hervasek, Legebiltzarreko Erre-
gelamenduan xedatuarekin bat, honako galdera
hauek aurkeztu ditu, Nafarroako Gobernuko Ingu-
rumen, Lurraldearen Antolamendu eta Etxebizitza
kontseilari José Andrés Burguete jaunak idatziz
erantzun ditzan:

Lurraldearen antolamenduari eta hirigintzari
buruzko abenduaren 20ko 35/2002 Foru Legeko

44. artikuluan ezarri bezala, udalez gaindiko pro-
iektu sektorialek eduki zehatza izan beharko dute.
Aipatu artikulu horren 3. idatz-zatian ezarritakoa-
ren arabera, ekinbide partikularreko proiektu sek-
torialek, horietaz gain, honako hauek ere beharko
dituzte:

a) Azpiegitura edo instalazioaren bideragarrita-
sun ekonomikoari buruzko azterlana eta hura exe-
kutatzeko aldez aurretik jotzen den denbora.

b) Proiektuaren ondoriozko beharkizunak bete-
tzeko sustatzaileak dituen konpromisoak, nahitaez
bermatu beharko dituenak.

c) Aurreko letran aipatzen diren beharkizunak
betetzeko bermeak, zeinak ezin izanen baitira
izan zerbitzuak ezartzeko eta urbanizazio lanak
exekutatzeko ateratzen den kostuaren 100eko 6a
baino gutxiagokoak, proiektuaren beraren ebalua-
zio ekonomikoaren arabera.

Horrela, bada, proiektuak baditu ingurumena-
ren gaineko eraginari buruzko azterlan baten
laburpen agiri bat eta obra-proiektuari buruzko
hiru liburuki; bestalde, bidalitako espediente admi-
nistratiboan ez dago inolako agiririk non enpresa



eskatzaileak –Elerebro– zerbitzuak ezartzea eta
urbanizazio lanak exekutatzea bermatzen baititu
ezta proiektutik eratorritako eta ingurumenaren
gaineko eraginari, aurreneurriei eta neurri zuzen-
tzaileei buruzko azterlanaren laburpen agirian
onartutako beharrak beteko diren bermatzen duen
agiririk.

Bere aldetik, Nafarroako Gobernuak ez dio
aipatutako berme hori sustatzaileari eskatu, nahiz
eta, 30/1992 Legearen 7.1 artikuluan ezarritakoari
jarraituz, eskatzea derrigorrezkoa izan. Agerian
denez, gaiak garrantzia du; izan ere, egin beharre-
ko obra eta horrek eragin ditzakeen kalteak, hala
ingurumenean nola pertsonengan, ez dira hutsa-
lak.

Nafarroako Gobernuak, erabaki hori arrazoitze-
ko, ziklo konbinatuko zentral termikoko 2. multzoa-
ren ingurumenaren gaineko eraginari buruzko
azterlanaren laburpen agirian sartuta dagoen pro-
iektuaren justifikazioa erabiltzen du; bertan azaldu-
takoaren arabera, proiektuaren garapena justifika-
tzen duen arrazoi nagusienetako bat ondokoa da:
“Multzo bat abian izateak, bigarren multzo bat erai-
kitzeak izan ditzakeen ondorioak murriztuko ditu;

izan ere, zentralari lotutako azpiegiturak, dagoene-
ko, eraikita daude (linea elektrikoa, gas-hodia,
lotune eta hustuketa hodiak), eta, multzo berrirako
erabiliko dira.” Beraz, Nafarroako Gobernuaren
ustez, zerbitzuak ezartzea eta urbanizazio lanak
exekutatzea guztiz bermatuta dago; izan ere, zer-
bitzuak (linea elektrikoa, gasa, ura) ezarrita daude
eta urbanizazio lanak, zentral termikoari lotutako
azpiegiturak barne, dagoeneko bukatuta daude.

Gai horri buruz, ondokoa galdetu nahi dugu:

1. Elerebro eta Hidrocantábricoren zentral ter-
mikoen I. multzoa ezarri ahal izateko, zer berme
edo abal mota eskatu zen Nafarroako Gobernuak
onetsitako udalez gaindiko proiektu sektorialean?
Noiz eman zen aipatu berme edo abal hori?

2. Indarrean al dago oraindik zentral termikoen
I. multzoaren udalez gaindiko proiektu sektorialari
dagokion berme edo abala? Edo, bestela, itzuli al
zitzaien berme hori enpresa eskatzaileei? Hala
bada, noiz?

Iruñean, 2006ko ekainaren 29an

Foru parlamentaria: Txentxo Jiménez Hervás

Galdera, Tracasari buruzko zenbait gairi buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Maiorga Rami-
rez Erro jaunak egindako galdera, Tracasari
buruzko zenbait gairi buruzkoa. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren 184. artikuluaren
eta hurrengoen babesean, honako galdera hau
egin dio Nafarroako Gobernuari, idatziz erantzun
diezaion.

Tracasa enpresak dituen proiektuen azterketak
–proiektuak enpresaren web orrian ikus daitezke–

erakusten digunez, Tracasak kontratu kopuru han-
dia du Nafarroako administrazio publikoarekin oro
har, eta bereziki Nafarroako Gobernuarekin eta
haren menpeko erakunde eta enpresa publikoe-
kin. Aipatu enpresak izaera publikoa duenez, gure
iritziz, enpresa horren egoera orokorrari buruzko
ezagutza zehatza izatea beharrezkoa da. Hori
dela-eta, hauxe jakin nahi dut:

– Trabajos Catastrales S.A. (Tracasa) sozieta-
tearen 2003, 2004 eta 2005 ekitaldietako urteko
kontuak.

– Nafarroako Gobernuarentzat eta haren men-
peko erakunde autonomo eta enpresa publikoen-
tzat garatutako proiektuen zerrenda, esleipenak
oinarritu diren espediente administratiboa barne,
eta prozedura, lizitatzaileak, esleipen bakoitzaren
zenbatekoa eta abar, zehaztuta.

– Tracasaren jarduketa produktiboan ematen
den azpikontratazioaren portzentajea.

– Tracasa edo bere langileak joan diren azoka
eta kongresuen zehaztapena, hala Estatuan nola



kanpoan, 2003ko ekitalditik 2006ko ekitaldira bitar-
tean.

– Sevillan duela gutxi (2006ko maiatz-ekaine-
an) egindako Tecnimap izeneko jardunaldietan Tra-
casak antolatutako standagatik ordaindutakoaren
justifikazioak, Nafarroako Gobernuak zuzenean

bere stand ofizialagatik ordaindutakoa eta ondoan
zegoen Tracasaren standagatik ordaindutakoa
zehaztuta.

Iruñean, 2006ko ekainaren 30ean

Foru parlamentaria: Maiorga Ramirez Erro

Galdera, eremu mistoari buruzko azterlan soziolinguistikoa Legebiltzarre-

ra igorri ez izanaren arrazoiari buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, eremu mistoari
buruzko azterlan soziolinguistikoa Legebiltzarrera
igorri ez izanaren arrazoiari buruzkoa. Galdegile-
ak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-

keztu du, Nafarroako Gobernuko Hezkuntza kon-
tseilari Luis Campoy Zueco jaunak idatziz eran-
tzun diezaion:

Zioak

Hezkuntza kontseilari Luis Campoy jaunak,
ekainean, Nafarroako Parlamentuak eskatutako
eremu mistoari buruzko azterlan soziolinguistikoa
2006ko ekainean bukatuta egonen zela eta ondo-
ren azterlan hori parlamentariei ezagutzera ema-
nen ziela iragarri zuen.

Galdera

Zergatik ez da oraindik azterlana bidali? Noiz
bidaliko du kontseilari jaunak aipatu azterlan
soziolinguistikoa Nafarroako Parlamentura?

Iruñean, 2006ko uztailaren 3an

Foru parlamentaria: Patxi Telletxea Ezkurra

Galdera, Zerbitzuak Ikuskatzeko eta Ikuskapen Teknikorako Zerbitzuan

hezkuntzako lehen zikloari buruzko ezagutza duten ikuskatzaile espe-

zialistei buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, Zerbitzuak
Ikuskatzeko eta Ikuskapen Teknikorako Zerbitzu-
an hezkuntzako lehen zikloari buruzko ezagutza
duten ikuskatzaile espezialistei buruzkoa. Galde-
gileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilar i Luis Campoy Zueco jaunak idatziz
erantzun diezaion:

Galdera

Zein dira haur hezkuntzako lehen zikloari
buruzko ezagutza duten Zerbitzuak Ikuskatzeko
eta Ikuskapen Teknikorako Zerbitzuko ikuskatzaile
espezialistak?

Iruñean, 2006ko uztailaren 4an

Foru parlamentaria: Patxi Telletxea Ezkurra

Galdera, haur hezkuntzako lehen zikloa arautuko duen foru dekretua one-

tsi ondoren, Hezkuntza Departamentuan ziklo horretaz espezifikoki

arduratuko den administrazio-unitateari buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, haur hezkun-
tzako lehen zikloa arautuko duen foru dekretua
onetsi ondoren, Hezkuntza Departamentuan ziklo
horretaz espezifikoki arduratuko den administra-
zio-unitateari buruzkoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilar i Luis Campoy Zueco jaunak idatziz
erantzun diezaion:

Galdera

Haur hezkuntzako lehen zikloa arautuko duen
foru dekretua onetsi ondoren, Hezkuntza Departa-
mentuko zer administrazio-unitate arduratuko da
espezifikoki aipatu zikloaz?

Iruñean, 2006ko uztailaren 4an

Foru parlamentaria: Patxi Telletxea Ezkurra



Galdera, haur hezkuntzako lehen zikloa arautuko duen foru dekretuaren

proiektuko 18. artikuluan zehazten den ratioen proposamena justifika-

tzen duten txosten tekniko eta hezkuntzakoei buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, haur hezkun-
tzako lehen zikloa arautuko duen foru dekretua-
ren proiektuko 18. artikuluan zehazten den ratio-
en proposamena justifikatzen duten txosten
tekniko eta hezkuntzakoei buruzkoa. Galdegileak
idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-

Galdera, ikastetxe pribatuei haur hezkuntzako zikloak irekitzeko baimena

eskatzen dutenean eskatzen ez zaizkien baldintzei buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, ikastetxe priba-
tuei haur hezkuntzako zikloak irekitzeko baimena
eskatzen dutenean eskatzen ez zaizkien baldin-
tzei buruzkoa. Galdegileak idatzizko erantzuna
eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilar i Luis Campoy Zueco jaunak idatziz
erantzun diezaion:

Galdera

Nafarroako haur hezkuntzako lehen zikloa
arautuko duen foru dekretuaren proiektuko 26.
artikuluko 2. idatz-zatian ezarritakoari jarraikiz,
zergatik ikastetxe pribatuei ez zaizkie ondoko bal-
dintzak eskatzen irekitzeko baimena eskatzen
dutenean?:

a) Instalazioen planoak.

b) Eraikinaren jabetzaren egiaztagiria edo erai-
kina erabiltzeko eskubidea izatea frogatzen duen
titulu juridikoa eta erabilera horren iraupen-epea.

c) Eremuek eta instalazioek osasun, higiene
eta segurtasun arloan indarra duen araudiko bal-
dintzak betetzen dituztela frogatzen duen ziurtagi-
ria.

d) Langileen zerrenda, guztien titulazioak fro-
gatzeko ziurtagiriak edo ikastetxea ireki aurretik
ziurtagiriak ekartzeko konpromisoa.

e) Ikastetxeko altzarien eta ekipamenduaren
ziurtagiriak edo ikastetxea ireki aurretik ziurtagiri-
ak ekartzeko konpromisoa.

f) Hezkuntza proiektua edo ikastetxeko lehen-
biziko ikasturtean proiektu hori ekartzeko konpro-
misoa.

g) Kudeaketa-proiektua edo ikastetxeko lehen-
biziko ikasturtean proiektu hori ekartzeko konpro-
misoa.

h) Ikastetxeko antolakuntzari eta funtziona-
menduari buruzko arauak edo ikastetxeko lehenbi-
ziko ikasturtean arau horiek ekartzeko konpromi-
soa.

Iruñean, 2006ko uztailaren 4an

Foru parlamentaria: Patxi Telletxea Ezkurra

menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilari Luis Campoy Zueco jaunak idatziz eran-
tzun diezaion:

Galdera

Nafarroako Foru Komunitateko haur hezkuntza-
ko lehen zikloa arautuko duen foru dekretuaren

proiektuko 18. artikuluan ratioen proposamena

zehazten da; zer txostenek, bai teknikok bai hez-

kuntzakok, justifikatzen dute proposamen hori?

Iruñean, 2006ko uztailaren 4an

Foru parlamentaria: Patxi Telletxea Ezkurra

Galdera, haur hezkuntzako lehen zikloa arautuko duen dekretuaren pro-

iektuko 22. artikuluan zehaztutako eginkizunak betetzeko, Hezkuntza

Departamentuak bere zerbitzuetan 0 urtetik 3 urtera bitarteko hez-

kuntza tarterako dituen profesional espezialistei buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, haur hezkun-
tzako lehen zikloa arautuko duen dekretuaren
proiektuko 22. artikuluan zehaztutako eginkizunak
betetzeko, Hezkuntza Departamentuak bere zer-
bitzuetan 0 urtetik 3 urtera bitarteko hezkuntza
tarterako dituen profesional espezialistei buruz-
koa. Galdegileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilar i Luis Campoy Zueco jaunak idatziz
erantzun diezaion:

Galdera

Haur hezkuntzako lehen zikloa arautuko duen
dekretuaren proiektuko 22. artikuluko 3. idatz-zati-
an zehaztutako eginkizunak betetzeko, zein dira

Hezkuntza Departamentuak bere zerbitzuetan 0
urtetik 3 urtera bitarteko hezkuntza tarterako ditu-
en profesional espezialistak?

22. artikulua.

“3. Hezkuntza Departamentuko zerbitzu tekni-
koek, kasua bada, ondokoak egiaztatu eta horien
gaineko txostenak emanen dituzte:

– Ikastetxeen eta Ikasketetarako Laguntzen
Zerbitzuak:

– Instalazioen egokitasuna.

– Altzari eta ekipamenduaren egokitasuna eta
nahikotasuna.

– Giza Baliabideen Zerbitzuak: plantillen egoki-
tasuna eta profesionalen titulazioa.

– Zerbitzuak Ikuskatzeko eta Ikuskapen Tekni-
korako Zerbitzuak: hezkuntza proiektuaren eta
kudeaketa-proiektuaren egokitasuna eta ikastetxe-
ko antolaketari eta funtzionamenduari buruzko
arauen egokitasuna.

– Eskola Antolamendu eta Berriztapenerako
Zerbitzuak: aurreikusitako unitate-eskaintzaren
planifikazioaren eta beharren azterlanaren egoki-
tasuna.

Iruñean, 2006ko uztailaren 4an

Foru parlamentaria: Patxi Telletxea Ezkurra

Galdera, haur hezkuntzako lehen zikloa arautuko duen foru dekretuaren

proiektuko 26. artikuluan ikastetxe pribatuak baimentzeko eskaerei

buruz zehazten den proposamena justifikatzen duten txosten tekniko

eta hezkuntzakoei buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, haur hezkun-
tzako lehen zikloa arautuko duen foru dekretua-
ren proiektuko 26. artikuluan ikastetxe pribatuak
baimentzeko eskaerei buruz zehazten den propo-
samena justifikatzen duten txosten tekniko eta
hezkuntzakoei buruzkoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilar i Luis Campoy Zueco jaunak idatziz
erantzun diezaion:

Galdera

Nafarroako Foru Komunitateko haur hezkun-
tzako lehen zikloa arautuko duen foru dekretuaren
proiektuko 26. artikuluko 3. puntuan ikastetxe pri-
batuak baimentzeko eskaeren proposamena
zehazten da; zer txostenek, bai teknikok bai hez-
kuntzakok, justifikatzen dute proposamen hori?

Iruñean, 2006ko uztailaren 4an

Foru parlamentaria: Patxi Telletxea Ezkurra

Galdera, haur hezkuntzako lehen zikloa arautuko duen foru dekretuaren

proiektuko 16. artikuluan zehazten den betebehar fisikoen proposame-

na justifikatzen duten txosten tekniko eta hezkuntzakoei buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, haur hezkun-
tzako lehen zikloa arautuko duen foru dekretua-
ren proiektuko 16. artikuluan zehazten den bete-
behar fisikoen proposamena justifikatzen duten
txosten tekniko eta hezkuntzakoei buruzkoa. Gal-
degileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko erregela-
menduaren babesean, honako galdera hau aur-
keztu du, Nafarroako Gobernuko Hezkuntza kon-
tseilar i Luis Campoy Zueco jaunak idatziz
erantzun diezaion:

Galdera

Nafarroako Foru Komunitateko haur hezkun-
tzako lehen zikloa arautuko duen foru dekretuaren
proiektuko 16. artikuluan betebehar fisikoen propo-
samena zehazten da; zer txostenek, bai teknikok
bai hezkuntzakok, justifikatzen dute proposamen
hori?

Iruñean, 2006ko uztailaren 4an

Foru parlamentaria: Patxi Telletxea Ezkurra

Galdera, Nafarroako Foru Komunitateko administrazioko plantillari

buruzkoa.

FORU PARLAMENTARI AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Amanda Acedo
Suberbiola andreak egindako galdera, Nafarroako
Foru Komunitateko administrazioko plantillari
buruzkoa. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Aman-
da Acedo Suberbiolak, Legebiltzarreko Erregela-
menduan xedatuaren babesean, ondoko galderak
aurkeztu ditu, Lehendakaritza, Justizia eta Barne
kontseilariak idatziz erantzun ditzan.

Nafarroako Foru Komunitateko administrazioa-
ren plantillaren egoera dela-eta, hauxe jakin nahi
dugu:

1.- 2006ko ekainaren 30ean, Nafarroako Foru
Komunitateko administrazioko eta haren erakunde
autonomoetako eta menpeko entitate publikoetako
plantilletan, aldi baterako zenbat lan-kontratu
dago? Zer antzinatasuna dute? Mailen arabera
zehaztu.

2 - Zenbat kontraturen amaiera eta/edo kalera-
tze izan dira mailen edo taldeen arabera? Eta
horiek, 2003ko urtarrilaren 1etik 2005ko ekainaren
30era, zer kontratu motarekin ordezkatu dira?

3.- 2003ko urtarrilaren 1ean, 2004ko urtarrila-
ren 1ean, 2005eko urtarrilaren 1ean eta 2006ko
urtarrilaren 1ean, zenbat administrazio-kontratu
zeuden? Mailak eta/edo kategoriak zehaztu.
2006ko ekainaren 3an, zenbat eta zer ezaugarrie-
tako administrazio-kontratu daude? Azken kasuan,
ukitutako departamentu edo erakundeak zehaztu.

4.- Nafarroako Gobernuko Departamentuetan
eta Nafarroako administrazioko sektore publikoko
entitateetan egiten diren kontratazioetan, Nork
ezartzen ditu edo nola ezartzen dira kontratazioari
eta kontratu motei buruzko irizpideak?

5.- Zergatik ez dira lanpostuak betetzeko deial-
diak, horri buruz hartutako erabakiak eta arrazoiak
azalduta, legeak ezarritako epeetan egiten?

6.- Lehendakaritzak eta/edo Funtzio Publikoak
lanpostu hutsak betetzeko eta behar diren kontra-
tazioak egituratzeko, lehenesteko eta egiteko, ba
al dute aldez aurretik ezarritako arau, irizpide edo
zirkuiturik?

7.- 2003, 2004, 2005 eta 2006 urteetako planti-
lletarako, zenbat lanpostu hutsen eskaerak egin
dituzte Nafarroako Gobernuko departamentuek?

Eskaerak onartu ez badira, eskatutako lanpos-
tu hutsak ezesteko eta mugatzeko erabakia nork
hartu du? Nola? Zergatik?

8.- Aztertu al dira estatuko laneko araudi berria
aplikatzeak 2 urte baino gehiagoko aldi baterako
kontratuetan izan ditzakeen ondorioak? Zer neurri
hartzeko asmoa dago?

Iruñean, 2006ko uztailaren 5ean

Foru parlamentaria: Amanda Acedo Suberbiola

Galdera, Nafarroako Foru Komunitateko administrazioari eta haren era-

kunde autonomoei ondare-erantzukizuna eskatuz aurkeztutako erre-

klamazioei buruzkoa.

FORU PARLAMENTARI MIGUEL JOSÉ IZU BELLOSO JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Miguel José Izu
Belloso jaunak egindako galdera, Nafarroako
Foru Komunitateko administrazioari eta haren
erakunde autonomoei ondare-erantzukizuna
eskatuz aurkeztutako erreklamazioei buruzkoa.
Galdegileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Migu-
el José Izu Bellosok, Legebiltzarreko Erregela-
menduan ezarritakoaren babesean, honako galde-
ra hau egin du, idatziz erantzun diezaioten.

Azaroaren 26ko 30/1992 Legearen 139. artiku-
luan ezarrita dago administrazio publikoek, ezin-
besteko kasuetan izan ezik, ordaindu egin behar
dizkietela herritarrei beren ondasun eta eskubide-
etan eragindako kalteak; betiere, izandako kaltea
zerbitzu publikoen jarduera on edo txarraren ondo-

Galdera, 1996ko urtarrilaren 1etik 2005eko abenduaren 31ra bitartean,

Nafarroako Foru Komunitateko administrazioak eta haren erakunde

autonomoek Nafarroako Auzitegi Nagusiko Administrazioarekiko

Auzien Salaren epaien aurka jarritako kasazio-errekurtso kopuruari

buruzkoa.

FORU PARLAMENTARI MIGUEL JOSÉ IZU BELLOSO JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Miguel José Izu
Belloso jaunak egindako galdera, 1996ko urtarri-
laren 1etik 2005eko abenduaren 31ra bitartean,
Nafarroako Foru Komunitateko administrazioak
eta haren erakunde autonomoek Nafarroako Auzi-
tegi Nagusiko Administrazioarekiko Auzien Sala-
ren epaien aurka jarritako kasazio-errekurtso
kopuruari buruzkoa. Galdegileak idatzizko eran-
tzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Miguel

José Izu Bellosok, Legebiltzarreko Erregelamendu-
an ezarritakoaren babesean, honako galdera hau
egin dio Nafarroako Gobernuari, idatziz erantzun
diezaioten.

1996ko urtarrilaren 1etik 2005eko abenduaren
31ra bitartean, Nafarroako Foru Komunitateko
administrazioak eta haren erakunde autonomoek
zenbat kasazio-errekurtso jarri dituzte Nafarroako
Auzitegi Nagusiko Administrazioarekiko Auzien
Salaren epaien aurka parte izan diren prozedure-
tan? Honakoak jakin nahi ditugu: Nafarroako Foru
Komunitateko administrazioa eta haren erakunde
autonomoak parte izan diren Nafarroako Auzitegi
Nagusiaren epaien kopurua epe horretan; jarritako
kasazio-errekurtsoen kopurua; onartu ez diren
kasazio-errekurtsoen kopurua; eta onartu eta eba-
tzi diren kasazio-errekurtsoen kopurua, epaia bai-
eslea ala ezeslea izan zen zehaztuz.

Iruñean, 2006ko uztailaren 5ean

Foru parlamentaria: Miguel José Izu Belloso

rioz sortu bada. Horretarako, erantzukizuna eska-
tzeko akzioa dago araututa.

Nafarroako Gobernuak, 1996ko urtarrilaren
1etik 2005eko abenduaren 31ra bitarteko epeari
dagozkion honako galdera hauei erantzun diezai-
en nahi dugu:

Nafarroako Foru Komunitateko administrazioari
eta haren erakunde autonomoei zenbat erreklama-
zio aurkeztu zaizkie ondare-erantzukizuna eska-
tuz? Ondokoei buruzko informazioa eskatu nahi
dugu: espedienteen zerrenda, erreklamazioen
data eta zergatia, ebatzi zuen organoa, eta kasua
bada, emandako kalte-ordaina; halaber, jurisdikzio
errekurtsoa eman bazen, errekurtso horren emai-
tza: ebazpen irmoa eman zuen organoa, data,
ebazpenaren edukia eta emandako kalte-ordaina-
ren zenbatekoa.

Nafarroako Foru Komunitateko administrazioa-
ren eta haren erakunde autonomoen ondare-eran-
tzukizuna onartu den kasuetan, zenbatetan jarri da
abian akzioren bat aipatu administrazioaren zerbi-
tzuan ari diren langileei eta agintariei ondare-eran-
tzukizuna eskatzeko? Ondokoei buruzko informa-
zioa eskatu nahi dugu: espedienteen zerrenda,
ebatzi zuen organoa, data, ebazpenaren edukia,
ukitutako langilearen edo agintariaren lanpostua,
eta kasua bada, eskatutako kalte-ordaina; halaber,
jurisdikzio errekurtsoa eman bazen, errekurtso
horren emaitza: ebazpen irmoa eman zuen orga-
noa, data, ebazpenaren edukia eta emandako
kalte-ordainaren zenbatekoa.

Iruñean, 2006ko uztailaren 5ean

Foru parlamentaria: Miguel José Izu Belloso

Galdera, “Navarra somos todos” izeneko erakusketari buruzkoa.

FORU PARLAMENTARI PATXI ZABALETA ZABALETA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Zabaleta
Zabaleta jaunak egindako galdera, “Navarra
somos todos” izeneko erakusketari buruzkoa.
Galdegileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeak, Legebiltzarreko
Erregelamenduan xedatuarekin bat, honako gal-
dera hauek aurkeztu ditu, Nafarroako Gobernuko
dagokion departamentuak idatziz erantzun ditzan.

1.- Prestatzen edo tramitatzen ari al da Nafarro-
ako Gobernua “Navarra somos todos” edo antzeko
izena duen erakusketaren bat?

2.- Baiezkoan, Víctor Manuel Arbeloa jaunaren
zerbitzuak kontratatu al ditu aipatu erakusketa
antolatzeko? Hala bada, zeintzuk lirateke Arbeloa
jaunaren eginkizunak? Zer nolako baldintzak
adostu dira?

3.– Aipatu erakusketa gauzatzeko, kontratatu
al da “Arte Viva” izeneko enpresa? Hala baldin
bada, zein baldintzatan egin da kontratu hori?
Kontratua ekartzea eskatu nahi dugu.

Iruñean, 2006ko uztailaren 18an

Foru parlamentaria: Patxi Zabaleta Zabaleta

Galdera, Lekarotzen zegoen estazio meteorologiko automatikoari buruz-

koa.

FORU PARLAMENTARI JOSÉ LUIS ETXEGARAI ANDUEZA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari José Luis Etxe-
garai Andueza jaunak egindako galdera, Lekaro-
tzen zegoen estazio meteorologiko automatikoari
buruzkoa. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Askotariko parlamentu-taldeko foru parlamen-
tari José Luis Etxegarai Anduezak, Legebiltzarre-
ko Erregelamenduan ezarritakoaren babesean,
honako galdera hau egin du, Nafarroako Gobernu-
ak idatziz erantzun dezan:

Nafarroako Metereologia eta Klimatologia Zer-
bitzuak duela gutxi arte zituen estazioetako bat

Lekarozkoa zen, Baztanen; estazio honetako
emaitzak egunero ematen ziren jakitera interneten
bidez, eta, Baztango herritarrek asko kontsulta-
tzen zituzten emaitza horiek.

Azken boladan, foru parlamentari honek jaso-
tako informazioen eta laguntza eskaeren arabera,
aipatu estazio meteorologikoa, ezagutzera eman
ez diren arrazoiak direla-eta, kendu egin da edo
ez dute erabiltzen; hori dela-eta, estazioak ematen
zuen informazioa ezin da lortu. Informazio hori
oso interesgarria zen sektore ugarirentzat, esate-
rako, nekazari, eskola, ikastola eta abarrentzat,
baita partikularrentzat ere.

Egia da Baztanen beste estazio meteorologiko
batzuk egon badaudela, baina eskuz funtziona-
tzen dute, eta jakina denez, estazio horietan bildu-
tako informazio puntuala, askotan, ez da jakitera
ematen, eta ematen denean ere, informazio hori
ez da estazio automatikoek ematen dutena bezain
zehatza.

Galdera, Itoizko urtegiko presa dela-eta, larrialdietarako eta ebakuaziora-

ko balizko planari buruzkoa.

FORU PARLAMENTARI PATXI ZABALETA ZABALETA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Zabaleta
Zabaleta jaunak egindako galdera, Itoizko urtegi-
ko presa dela-eta, larrialdietarako eta ebakuazio-
rako balizko planari buruzkoa. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeak, Legebiltzarreko
Erregelamenduan xedatuarekin bat, honako gal-

dera hauek aurkeztu ditu, Nafarroako Gobernuko
Lehendakaritza, Justizia eta Barne Departamentu-
ak idatziz erantzun ditzan.

Itoizko urtegiko presa dela-eta, ba al du depar-
tamentu honek, legeriak eskatzen duen bezala,
larrialdietarako eta ebakuazioetako plan bat? Hala
bada, plana noiz onetsi zen jakin eta kopia bat
nahi dugu.

Aipatu larrialdietarako plana baldin badago,
jakinarazi eta azaldu al zaie ukitutako toki entitate-
ei? Plana zertan den azaldu al zaie?

Iruñean, 2006ko uztailaren 18an

Foru parlamentaria: Patxi Zabaleta Zabaleta

Gaur egun, Baztanen dagoen estazio meteoro-
logiko automatiko bakarra Gorramendikoa da;
estazio horrek ematen duen informazioa, estazio-
ak ongi funtzionatzen duen arren, ez da adieraz-
garria aipatu mendia udalerriko herriak baino
askoz garaiagoa delako. Bestalde, estaziorik ger-
tuena Doneztebekoa da, eta Doneztebe kokatuta
dagoen eskualdeko ezaugarriak eta Baztangoak
ez dira guztiz berdinak.

Hori dela-eta, ondoko galderak egin ditugu
Nekazaritza, Abeltzaintza eta Elikadura kontseilari-
ak erantzun ditzan:

a) Zer arrazoi direla-eta kendu da edo ez da
erabiltzen Baztanen, Lekarotzen, zegoen estazio
meteorologiko automatikoa?

b) Aurreikusita al dago estazio hori berriro
abian jartzea? Hala bada, zein epetan? Behin
betiko kendu al da?

c) Buru zaren departamentuan edo haren men-
peko Meteorologia eta Klimatologia Zerbitzuan, ba
al dago planik edo aurreikuspenik antzeko estazio
automatikoren bat jartzeko? Hala bada, non eta
noiz jarriko da?

d) Ba al dago proiekturik edo antzeko aurrei-
kuspenik horrelako estazio meteorologiko automa-
tikoak Xareta (Zugarramurdi eta Urdazubi), Berti-
zarana, Malerreka eta Bortziriak eskualdeetan
jartzeko? Hala bada, gutxi gorabehera non eta
noiz jarriko diren zehaztu.

Auzi horri buruz dagoen beste edozein infor-
mazio osagarri ere jaso nahi nuke.

Iruñean, 2006ko uztailaren 19an

Foru parlamentaria: José Luis Etxegarai Andu-
eza

Galdera, Mendillorriko Institutuko obrak egiteko faseei eta amaiera datei

buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko

irailaren 4an egindako bilkuran, erabaki zuen tra-

mitera onartzea foru parlamentari Patxi Telletxea

Ezkurra jaunak egindako galdera, Mendillorriko

Institutuko obrak egiteko faseei eta amaiera datei

buruzkoa. Galdegileak idatzizko erantzuna eskatu

du.

Erabaki hori betetzeko, Nafarroako Parlamen-

tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko Erregela-
menduaren babesean, honako galdera hau aur-
keztu du, Nafarroako Gobernuko dagokion Depar-
tamentuak idatziz erantzun dezan:

Gaur egun, Iruñean, Mendillorriko institutua
eraikitzen ari da. Parlamentari honek hauxe jakin
nahi du:

1.- Obra-proiektuak aurreikusten al ditu obrak
egiteko faseak ? Zein dira?

2.- Noiz bukatuko da erabat institutuko obra?

Iruñean, 2006ko abuztuaren 21ean

Foru parlamentaria: Patxi Telletxea Ezkurra

Galdera, “Ave María-Patxi Larrainzar” ikastetxe publikoan aurrefabrika-

tutako moduluak instalatzeari  buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, “Ave María-
Patxi Larrainzar” ikastetxe publikoan aurrefabrika-
tutako moduluak instalatzeari buruzkoa. Galdegi-
leak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko Erregela-

menduaren babesean, honako galdera hau aur-
keztu du, Nafarroako Gobernuko dagokion Depar-
tamentuak idatziz erantzun dezan:

Eskola eta Lanbide Irakaskuntzaren zuzendari
nagusiaren ekainaren 30eko 690/2006 Ebazpena-
ren bidez esleitu zen Iruñeko “Ave María Patxi
Larrainzar” ikastetxe publikorako bolumenean
aurrefabrikatutako moduluak erosi, desmuntatu,
garraiatu eta instalatzeko kontratua.

Zergatik eraiki behar dira aurrefabrikatutako
modulu gehiago ikastetxe horretan?

Iruñean, 2006ko ekainaren 21ean

Foru parlamentaria: Patxi Telletxea Ezkurra

Galdera, “Navarra Futuro” izenburuarekin egitekoa den erakusketarekin

zerikusia duten zenbait gairi buruzkoa.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, “Navarra Futu-
ro” izenburuarekin egitekoa den erakusketarekin
zerikusia duten zenbait gairi buruzkoa. Galdegile-
ak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurrak, Legebiltzarreko Erregela-

menduaren babesean, honako galdera hau aur-
keztu du, Nafarroako Gobernuak idatziz erantzun
dezan:

Nafarroako gobernuaren web orrian, “Nafarroa
06, zure hitzordu kulturala” aipatzen duen estekan,
eskura dago etorkizunean eginen den “Navarra
Futuro” izeneko erakusketa bati buruzko informa-
zioa.

Nork bultzatu du politikoki erakusketa hori? Zer
irizpideren arabera eginen dira aipatu erakusketan
irakurriko eta entzunen diren edukiak? Nork hau-
tatuko ditu Nafarroako herritarrei eskainiko zaizki-
en edukiak?

Iruñean, 2006ko abuztuaren 21ean

Foru parlamentaria: Patxi Telletxea Ezkurra

Galdera, Castejóngo Museorako laguntzei buruzkoa.

FORU PARLAMENTARI HELENA BERRUEZO VALENCIA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Helena Berrue-
zo Valencia andreakegindako galdera, Castejóngo
Museorako laguntzei buruzkoa. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Helena Berruezo
Valenciak, Legebiltzarreko Erregelamenduan
xedatutakoaren babesean, honako galdera hau
aurkeztu du, Nafarroako Gobernuak idatziz eran-
tzun dezan:

Iragan abuztuaren 11n inauguratu ziren Caste-
jóngo Museoa, El Castilloko nekropoli zeltiberia-
rreko 300dik gora pieza arkeologiko biltzen ditue-
na, eta trenaren erakusketa, Castejóngo
Asociación de Amigos del Ferrocarril elkarteak
sorturiko trenaren museoan zeuden 50 pieza bil-
tzen dituena. Horietaz gain, aldi baterako erakus-
ketak egiteko erabilera anitzeko areto bat ere inau-

guratu zen. Ziurrenik izanen dira arrazoi nahikoak
hori Espainiako museorik onenetakotzat hartzeko;
hala ere, Castejóngo Udalak hartu du bere gain
museoaren kostu osoa.

Alkateak inaugurazio ekitaldian adierazi zue-
nez, Nafarroako Gobernuko Kultura Departamen-
tuak ez du dirulaguntzarik eman museoa egiteko.

Ekitaldi berean, Kultura kontseilari Corpas jau-
nak museoaren garrantzia eta balioa nabarmendu
zituen eta, ere barean, Nafarroako Gobernuak egi-
niko ekarpenen berri eman zuen: “Ez da soilik
indusketa finantzatu, enplegu tailerraren bidez;
horretaz gain, obra hau egiteko baimena ere eman
du, eta udalak halakoetan eman ohi diren dirula-
guntzak eskatzen baditu, emanen dizkiogu”.

Parlamentari honek hauxe jakin nahi du:

– Kontuan har tuta Castejóngo Museoak
1.650.000 euroko kostua izan duela udalarentzat,
zer dira, Kultura kontseilariaren iritziz, halakoetan
eman ohi diren dirulaguntzat?

– Zer diru kopuru zuen buruan Corpas jaunak
Castejóngo Udalari eskaintza hori egin zionean
museoaren inaugurazio ekitaldian?

Iruñean, 2006ko abuztuaren 14an

Foru parlamentaria: Helena Berruezo Valencia

Galdera, Argiteria gaueko ingurumena babestearren antolatzeari buruzko

Foru Legea garatzeko erregelamendua prestatzeari buruzkoa.

FORU PARLAMENTARI HELENA BERRUEZO VALENCIA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Helena Berrue-
zo Valencia andreakegindako galdera, Argiteria
gaueko ingurumena babestearren antolatzeari
buruzko Foru Legea garatzeko erregelamendua
prestatzeari buruzkoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Helena Berruezo
Valenciak, Legebiltzarreko Erregelamenduan
xedatutakoaren babesean, honako galdera hau
aurkeztu du, Nafarroako Gobernuak idatziz eran-
tzun dezan:

Iaz, Nafarroako Parlamentuak, Argiteria gaue-
ko ingurumena babestearren antolatzeari buruzko
azaroaren 9ko 10/2005 Foru Legea onetsi zuen.

Nafarroako Parlamentuak onetsitako testuak
kanpoko argiteria-instalazio berriek eta argitaz-

pen-aparatuek –publikoek zein pribatuek– argi-
kutsadurari aurrea hartzeko eta energia aurrezteko
bete behar dituzten baldintzak ezarri ditu. Foru
lege berak Nafarroako Gobernua behartzen du
foru legearen erregelamendua sei hilabeteko
epean garatzera.

Aipatutako sei hilabeteko epea amaitu da eta
ez dakigu erregelamendua eginda dagoen; hori
dela-eta, parlamentari honek hauxe jakin nahi du:

– Noizko du aurreikusia Nafarroako Gobernuak

Argiteria gaueko ingurumena babestearren antola-

tzeari buruzko azaroaren 9ko 10/2005 Foru Legea

garatzeko erregelamendua egitea?

Iruñean, 2006ko abuztuaren 21ean

Foru parlamentaria: Helena Berruezo Valenci

Galdera, Sorogainen naturako turismo-gune bat garatzeko abian jarri

nahi den planari  buruzkoa.

FORU PARLAMENTARI HELENA BERRUEZO VALENCIA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Helena Berrue-
zo Valencia andreakegindako galdera, Sorogai-
nen naturako turismo-gune bat garatzeko abian
jarri nahi den planari  buruzkoa. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Helena Berruezo
Valenciak, Legebiltzarreko Erregelamenduan
xedatutakoaren babesean, honako galdera hau
aurkeztu du, Nafarroako Gobernuak idatziz eran-
tzun dezan:

Nafarroako Gobernuko Ingurumen Departa-
mentuak Sorogainen naturako turismo-gune bat
garatzeko abian jarri nahi duen planaren berri izan
dugu. Proiektu horren asmoak dira Sorogain eta
Urepel (Baigorri) asfaltozko bide baten bidez lot-
zea, turismorako seinalizazio-gune bat sortzea,
eta, ibilbideetako seinaleak, aparkalekua eta ibil-
gailuentzako sarbidea hobetzea.

Proiektu hori oso interesgarria iruditzen zaigu
Erroibarko garapenerako. Erroibarko alkate Enri-

que Garraldaren arabera, aipatu proiektua duela
urtebete aurkeztu zuten Ingurumen Departamen-
tuan. Europako dirulaguntza edukirik eta proiektua
horren garrantzitsua izanik, ez dugu ulertzen zer-
gatik galdu den horrenbeste denbora.

Bat gatoz Burguete kontseilariaren ondoko
hitzekin: “Gure ustez, Sorogainek, paisaiaren alde-
tik eta ingurumenaren aldetik, oso balio handia du;
hori dela-eta, laguntzea eta inbertitzea erabaki
genuen”. Hala ere, beste adierazpen batzuek
zalantza sortu dute; horregatik, parlamentari
honek hauxe jakin nahi du:

– Erroibarko Udalaren eta Nafarroako Gober-
nuaren arteko harremanak ez badira Ingurumen
kontseilariak esaten duen bezain estuak eta ego-
kiak, aipatu plana atzera bota dela ulertu behar al
dugu?

– Ingurumen Departamentuak Turismorako
informazio guneari dagokion gastua bere gain
hartu duela kontuan izanik, Ingurumen Departa-
mentuak aurrerantzean turismoarekin lotutako
proiektu guztiak bere gain hartuko dituela ulertu
behar al dugu?

– Zein dira kontseilariak aipatu dituen eta mila-
ka pertsonek bisitatzen dituzten Nafarroako Bata-
sunaren intereseko 41 lekuak?

Iruñean, 2006ko abuztuaren 14an

Foru parlamentaria: Helena Berruezo Valencia

Galdera, San Adriángo eliza zaharraren zaharberritzean eta leheneratze-

an Kultura Departamentuak izanen duen parte-hartzeari buruzkoa.

FORU PARLAMENTARI HELENA BERRUEZO VALENCIA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Helena Berrue-
zo Valencia andreakegindako galdera, San
Adriángo eliza zaharraren zaharberritzean eta
leheneratzean Kultura Departamentuak izanen
duen parte-hartzeari buruzkoa. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Helena Berruezo
Valenciak, Legebiltzarreko Erregelamenduan
xedatutakoaren babesean, honako galdera hau
aurkeztu du, Nafarroako Gobernuak idatziz eran-
tzun dezan:

Duela gutxi fundazio bat sortu da San Adriá-
nen, bertako udalak, parrokiak eta Asociación
Amigos de la Historia elkarteak osatua. Fundazio
horrek herriko eliz zaharra zaharberritu eta lehe-
neratzeko lanak koordinatzea eta lan horiek egite-
ko finantzazioa bilatzea du helburu.

Udalak 45.000 euroko kontusaila sortu du, eta,
horretaz gain, 1.000 euroko hasierako ekarpena
egin du fundazioan parte hartzen duen udalbatza-
ko kide bakoitzarengatik.

Parlamentari honek hauxe jakin nahi du:

– Kultura Departamentuaren proiektuen artean
al dago San Adriángo eliza zaharra zaharberritzea
eta leheneratzea?

– Hala bada, zenbat diru jarriko du Kultura
Departamentuak eliza hori zaharberritzeko eta
leheneratzeko?

Iruñean, 2006ko abuztuaren 14an

Foru parlamentaria: Helena Berruezo Valencia

Galdera, Lurralde Behatokiarekin zerikusia duten zenbait gairi buruzkoa.

FORU PARLAMENTARI AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Amanda Acedo
Suberbiola andreakegindako galdera, Lurralde
Behatokiarekin zerikusia duten zenbait gairi
buruzkoa. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiola andreak, Legebiltzarreko Erregelamen-
duan ezarritakoaren babesean, honako galderak
aurkeztu ditu, Ingurumen, Lurraldearen Antola-
mendu eta Etxebizitza kontseilariak idatziz eran-
tzun ditzan.

Galdera hauei erantzutea nahi dut:

1.- Nafarroako Lurralde Behatokia jarri al da
abian 2006. urtean zehar?

2.- Hala bada, zenbat bilera egin ditu? Zer hel-
bururekin? Zer emaitza izan dituzte bilera horiek?
Zeintzuk dira behatokiaren funtzionamenduari
buruzko arauak? Zenbat langile eta zer baliabide
ditu? Laburbilduz, behatokiak abian jarri zenetik
eginiko jarduerei buruzko informazioa  nahi dut.

3.- Behatokia ez bada abian jarri, zer jarduera
gauzatu ditu Lurralde Politikaren Gizarte Kontsei-
luaren menpeko unitate teknikoak 2006. urtean?

4.- Departamentuak aurkeztu al dio Lurralde
Politikaren Gizarte Kontseiluari behatokiari buruz-
ko proposamenik? Zer proposamen?

5.- Zenbat bilera egin ditu Lurralde Politikaren
Gizarte Kontseiluak 2006. urtean? Zein helburure-
kin? Zein da bilera horien gai zerrenda eta nor
joan da bilera horietara?

Iruñean, 2006ko abuztuaren 22an

Foru parlamentaria: Amanda Acedo Suberbiola

Galdera, Lurzoru urbanizaezinean egiten diren jarduerei buruzko espedi-

enteen kudeaketa Viveros y Repoblaciones enpresaren esku utzi izana-

ri buruzkoa.

FORU PARLAMENTARI AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Amanda Acedo
Suberbiola andreakegindako galdera, Lurzoru
urbanizaezinean egiten diren jarduerei buruzko
espedienteen kudeaketa Viveros y Repoblaciones
enpresaren esku utzi izanari buruzkoa. Galdegile-
ak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiola andreak, Legebiltzarreko Erregelamen-
duan ezarritakoarekin bat, honako galderak aur-
keztu ditu, Ingurumen, Lurraldearen Antolamendu
eta Etxebizitza kontseilariak idatziz erantzun
ditzan.

2005ean, Departamentuak zuen baliabide fal-
taren ondorioz, lurzoru urbanizaezinean egiten
diren jarduerei buruzko espedienteen kudeaketa
Viveros y Repoblaciones izeneko enpresarekin
kontratatu behar izan zen; horregatik, eta aipatu

kontratuaren iraupena 2005eko abenduaren 31
arte zela kontuan izanik, honakoa jakin nahi dugu:

1.- Kontratazioa bukatu al da edo aipatu kudea-
keta egiteko kontratu berri bat egin da enpresa
berarekin edo beste batekin 2006. urte osorako
edo urte horretako aldi baterako?

2.- Hala bada, kontratazioa, kostua, iraupena
eta ezarritako baldintzei buruzko informazioa ema-
tea eta lurzoru urbanizaezinei buruzko espediente-
ak ebazteko kudeaketa kanpoan kontratatzen
jarraitzeko arrazoiak azaltzea nahi dugu.

3. Departamentuak duen baliabide falta kon-

pontzeko soluziorik proposatu al da? Zein?

4.- Departamentuak gai horiek zuzenean kude-

atzeko asmoa al du? edo, aldiz, sistematikoki

enpresak –publikoak nahiz pribatuak– erabiltzeko

asmoa al du?

Iruñean, 2006ko abuztuaren 22an

Foru parlamentaria: Amanda Acedo Suberbiola

Galdera, Europak etorkizunean eraman behar duen erregioei buruzko

politika berriaren proposamenak prestatzean Gobernuak izan duen

parte-hartzeari buruzkoa.

FORU PARLAMENTARI AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Amanda Acedo
Suberbiola andreakegindako galdera, Europak
etorkizunean eraman behar duen erregioei buruz-
ko politika berriaren proposamenak prestatzean
Gobernuak izan duen parte-hartzeari buruzkoa.
Galdegileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Aman-
da Acedo Suberbiolak, Legebiltzarreko Erregela-
menduan xedatuaren babesean, ondoko galderak
aurkeztu ditu, Ekonomia eta Ogasun kontseilariak
idatziz erantzun ditzan:

Gaur egun, Europak etorkizunean eraman
behar duen erregioei buruzko politika berriaren
proposamenak prestatzen ari dira.

Aipatu neurr i horiek indarra izanen dute
2007tik 2013ra arte; hori kontuan izanik, hauxe
jakin nahi dugu:

1.- Bruselan, ekainaren 12an eta 13an, “Erre-
gioak aldaketa ekonomikoaren egileak” izeneko
jardunaldien barruan, Europako erregioei buruzko
politikari esker izandako berrikuntzen inguruko bil-
tzar bat antolatu zen; foru administrazioko ordez-
karirik joan al da aipatu biltzarrera?

2.- Bartzelonan, 2006ko ekainaren 1ean eta
2an, “2007-2013 urteetarako egitura-funtsen etor-
kizuneko programen barruko hiri-ekintzen presta-
keta” izeneko biltzarra egin zen; parte hartu al du
Nafarroak aipatu biltzar horretan?

3.- Europak aurreikusitako ildoak abiapuntu
hartuta, zein dira Foru Komunitateak 2007an aur-
kezteko dituen edo prestatuko dituen programak?

4.- 2007. urteko beharretarako, zer eskaera,
iradokizun edo komunikazio egin ditu Foru Komu-
nitateak Europako Erregioen Politikarako Zuzen-
daritza Nagusiaren aurrean edo Estatuko dagoki-
on erakundearen aurrean?

Iruñean, 2006ko abuztuaren 22an

Foru parlamentaria: Amanda Acedo Suberbiola

Galdera, Osasun kontseilariak Nafarroako Ospitaleko D pabiloiaren

sarreran dagoen euskarazko errotulazioa noiz aldatzeko asmoa duen

jakiteko.

FORU PARLAMENTARI PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Patxi Telletxea
Ezkurra jaunak egindako galdera, Osasun kon-
tseilariak Nafarroako Ospitaleko D pabiloiaren
sarreran dagoen euskarazko errotulazioa noiz
aldatzeko asmoa duen jakiteko. Galdegileak ida-
tzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Aralar parlamentu-taldeko foru parlamentari
Patxi Telletxea Ezkurra jaunak, Legebiltzarreko
Erregelamenduaren babesean, honako galdera
hau aurkeztu du, Osasun kontseilariak idatziz
erantzun dezan:

Noiz zuzendu behar du kontseilariak Nafarroa-
ko Ospitaleko D pabilioiko sarrerako euskarazko
errotulazioa?

“Jendearentzako Ordutegia: 8:00etatik
22:00etatil”

Iruñean, 2006ko abuztuaren 28an

Foru parlamentaria: Patxi Telletxea Ezkurra

Galdera, Bidesariaren teleordainketa sistemak sustatzeko asmoari buruz,

ibilgailuek ez dezaten AP-15eko bidesari-postuetan geratu behar.

FORU PARLAMENTARI JUAN JOSÉ LIZARBE BAZTÁN JAUNAK EGINA

Nafarroako Parlamentuko Mahaiak, 2006ko
irailaren 4an egindako bilkuran, erabaki zuen tra-
mitera onartzea foru parlamentari Juan José
Lizarbe Baztán jaunak egindako galdera, Bidesa-
riaren teleordainketa sistemak sustatzeko asmoa-
ri buruz, ibilgailuek ez dezaten AP-15eko bidesari-
postuetan geratu behar. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko irailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Juan
José Lizarbe Baztánek, Legebiltzarreko Erregela-
menduan xedatuaren babesean, ondoko galdera
hau aurkeztu du, Nafarroako Gobernuak idatzizko
erantzuna eman diezaion:

AP-15eko ordainsari sistema mantentzen den
bitartean, Nafarroako Gobernuak ba al du asmorik
bidesariaren teleordainketa sistemak sustatzeko,
ibilgailuek ez dezaten bidesari-postuetan geratu
behar, gainerako autobideetan ohikoa den moduan?

Iruñean, 2006ko abuztuaren 31n

Foru parlamentaria: Juan José Lizarbe Baztán

